
  ACTA 

Expediente núm.: Órgano colexiado: 

PLN/2021/12 O Pleno 

 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 9 de setembro de 2021 

Duración Desde as 20:35 ata as 23:59 horas 

Lugar MULTIUSOS XUNQUEIRA 

Presidida por Digna Rosa Rivas Gómez 

Secretaria María Ángeles García Villaverde 

 

Sendo as  vinte horas e  trinta e cinco minutos,  de conformidade co Decreto de Alcaldía 
número 2021-2125  de data 06/09/2021, de convocatoria da sesión ordinaria, reúnense no 
Salón  de Actos  do  edificio  do  Multiusos  da  Xunqueira  habilitado  para  este  fin,  baixo  a 
presidencia da sra. Alcaldesa, Digna Rosa Rivas Gómez, e a asistencia dos/das seguintes 
concelleiros e concelleiras:

Polo  Grupo municipal  Popular  Redondela  (PP):  María  Carmen Bastos  Rodríguez,  María 
Carmen Amoedo Dasilva, Iván Crespo Rodríguez, Miguel Ángel Álvarez Ballesteros, María 
José Barciela  Barros,  Erminda Quelle  Fernández,  David  Muiños Portela,  Sandra Bastos 
Míguez e Ángela Antón Pazos.

Polo  Grupo municipal  Socialista  Redondela  (PSdeG-PSOE):  María Castro Abad,  Ignacio 
Eduardo González Lago,  Iria Vilaboa Álvarez, Vicente Lamas Guisande, Olga María García 
Ballesteros e Alberto Álvarez Pérez.

Polo Grupo municipal Agrupación de Electores de Redondela 2019 (AER): Roberto Villar 
Rodríguez, Daniel Boullosa Martínez e Xosé Manuel Vila Soutullo

Polo Grupo municipal Bloque Nacionalista Galego Redondela (BNG): Xoán Carlos González 
Campo e Yésica García Cruz.

 

Asiste  tamén  o  interventor  acctal.  do  Concello,  Alfredo  Polín  Núñez e,  actuando  como 
secretaria eu mesma, María Ángeles García Villaverde como secretaria xeral  do Concello.

  

Unha vez verificada polo secretario a válida constitución do órgano,  o presidente abre a 
sesión, polo que se procede á deliberación sobre os asuntos incluídos na orde do día:

A) Parte resolutiva

1. Aprobación da acta da sesión anterior
2. Aprobación do Incremento do límite das gratificacións IV/2021(Expediente 

4511/2021)
3. Aprobación da 2ª Addenda ao Convenio de colaboración entre a Excma. Deputación 

provincial de Pontevedra e o Excmo. Concello de Redondela para a execución do 
proxecto de “Ensanche e mellora da seguridade viaria na E.P. 2906 Os Valos – 
Guizán, dende o P.Q. 2+180 atao P.Q. 2+920 (Redondela)”.

4. Aprobación inclusión do inmoble "Casa dos mestres" sito na Avenida Mendiño 24-26, 
no Inventario de Bens do Concello de Redondela

5. Aprobación dos pregos e do expediente de contratación da subministración, 
mediante arrendamento con mantemento (renting), dun vehículo para o Servizo 
Eléctrico do Concello de Redondela Expediente 2397/2021

B) Actividade de control

6. Dar conta das Resolucións da Alcaldía
7. Dar conta das seguintes resolucións da Alcaldía relativas á Liña 1 Investimentos do 

Plan de obras e servizos (Plan Concellos) 2020 da Deputación Provincial de 
Pontevedra núm. 937/2020, 936/2020, 940/2020, 26/2020, 2993/2020 e 2139/2020

8. Dar conta da Resolución da Alcaldía 2021-1819 de delegación de competencias na 
concelleira Iria Vilaboa Álvarez

9. Dar conta da Resolución designación de Presidenta do Consello municipal da muller
10. Dar conta da Resolución da Alcaldía 2021-1906 de cambio de réxime adicación 

e retribucións do concelleiro Miguel A. Álvarez Ballesteros
11. Dar conta da Resolución da Alcaldía 2021-2091 de aceptación renuncia e nova 

delegación de competencias en concelleiros e concelleiras
12. Dar conta da Resolución da Alcaldía 2021-2114 de modificación nomeamentos 

dos Tenentes da Alcaldesa
13. Dar conta da Resolución da Alcaldía 2021-2092 de modificación dos membros 

da Xunta de Goberno local
14. Dar conta da Resolución da Alcaldía 2021-2102 de designación presidentes/as 

das comisións informativas
15. Dar conta da Resolución da Alcaldía 2021-2112 de cambio de réxime de 

adicación e retributivo dos concelleiros Roberto Villar Rodríguez, Xosé Manuel Vila 
Soutullo e Daniel Boullosa

16. Dar conta da Resolución da Alcaldía 2021-1793 de aprobación do expediente de 
modificación de créditos MC 19-21 tc 07-21

17. Dar conta da Resolución da Alcaldía 2021-1804 de aprobación do expediente 
modificación de créditos MC 23-21 tc 09-21

18. Dar conta da Resolución da Alcaldía 2021-1840 de aprobación do expediente de 
modificación de créditos MC 24-21 gc 10-21

19. Resolución da Alcaldía 2021-2042 de aprobación do expediente de modificación 
de créditos MC 25-21 tc 10-21

20. Mocións

C) Rogos e preguntas

21. Rogos
22. Preguntas

 

INCIDENCIAS:

A alcaldesa, con carácter previo ao tratamento dos asuntos incluídos na orde do día, solicita 
que se garde un minuto de silencio,  coma sempre,  para lembrar sempre ás vítimas da 

violencia machista, asasinadas por violencia machista e tamén a todos e todas os falecidos 
e as falecidas pola pandemia do Covid-19.

Ás 22:22 h. a presidenta dispón un receso de 15 minutos, reanudándose a sesión ás 22:44 h

 

A) PARTE RESOLUTIVA 

 

1. Aprobación da acta da sesión anterior

Dáse conta da acta da sesión anterior, de carácter ordinaria do 29/07/2021 (PLN/2021/11) 
remitida xunto coa convocatoria e, sen que se realicen observacións, resulta aprobada por 
unanimidade dos concelleiros e das concelleiras asistentes, sendo vinte e un votos a favor 
(9 do PP, 7 do PSdeG-PSOE, 3 de AER e 2 do BNG)

 

2.  Aprobación  do  Incremento  do  límite  das  gratificacións  IV/2021  (Expediente 
4511/2021)

ANTECEDENTES

Ditame da Comisión Informativa de Economía e Facenda na súa sesión de data 6 de 
setembro de 2021, que di:

"A  día  de  hoxe,  obsérvase  que  existen  importes  de  gratificacións  por  servizos 
extraordinarios que están pendentes tras a nómina de agosto.

É por elo que é preciso proceder a realizar as pertinentes operacións orzamentarias que 
poidan amparar estas retribucións pendentes de aboar aos empregados e ás empregadas 
municipais.

No caso das persoas funcionarias,  como vai  supor un aumento do importe global  das 
gratificacións  extraordinarias  aprobadas no seu momento  polo  Pleno,  é  preciso  que a 
autorización para aumentar dito importe sexa outorgada polo órgano competente que é o 
Pleno da Corporación.

Tendo en conta que a cantidade restante para acadar o límite do artigo 7.2.c) do Real 
Decreto 861/1986, de 25 de abril, despois do acordo de incremento do límite no Pleno do 
mes  anterior,  é  de 48.450,34  € pode  darse  cobertura  á  solicitude  de  gratificacións 
realizada polos departamentos da Policía Local, Estatística, Servizo Eléctrico, Secretaría e 
Medio Ambiente por importe de 1.801,42 €. 

Incorpórase o informe de Intervención con referencia ASR-24.08.21.2 de 24 de agosto que 
consta de cinco páxinas.

En  virtude  do  que  antecede  esta  Presidencia,  propón  que  a  Comisión  Informativa  de 
Economía e Facenda eleve ó Concello Pleno a seguinte proposta de acordo:

Primeiro.- Establecer o importe máximo de gratificacións en 52.948,98 €, cumprindo coas 
condicións establecidas no informe da Intervención antedito."

 

   INTERVENCIÓNS  

A  Sra.  Castro  di  que  se  trae  o  asunto  ao  pleno  para  aprobar  as  gratificacións 

3 - 47 C
od

. V
al

id
ac

ió
n:

 4
TD

5E
PF

R
3M

2G
TQ

PC
FP

C
9Y

54
SN

 | 
C

or
re

cc
ió

n:
 h

ttp
s:

//r
ed

on
de

la
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

3 
a 

47



extraordinarias e pasa a ler a proposta.

Di que o que se trata é de aumentar en 1.801,42 € o importe das gratificacións co fin de 
aboar as gratificacións ou horas extraordinarias realizadas por distintos departamentos do 
Concello de Redondela durante o mes de xullo. En concreto trátase de horas realizadas 
pola policía local, neste caso por un funcionario de dúas horas no mes de xullo por un 
importe  de  39  €,  polo  persoal  funcionario  de  medio  ambiente  que  son  133,21  €  por 
traballos  de  inspección  relacionados  con  verquidos  de  Aucosa,  hai  680,68  €  que 
corresponden  a   persoal  funcionario  adscrito  a  Secretaría  por  coordinación  de  dous 
concertos realizados en Chapela o 24 e o 25 en Redondela e por publicacións de noticias 
no Facebook, un total de 40 horas por importe de 915,00 € por traballos realizados por 
funcionarios do servizo eléctrico no  amén para os mesmos concertos e outros eventos de 
eventos realizados no mes de xullo.

O Sr. González, di que como ten sucedido outros anos a estas alturas, non lle queda máis 
remedio ao equipo de goberno que traer estas horas extraordinarias de traballadores e 
traballadoras  do  Concello  porque  se  esgota  a  partida  prevista,  é  unha  das  cuestións 
recorrentes que se traen ao Pleno. 

Coma sempre o BNG pensa que é mellorable a planificación do equipo de goberno, pero 
hai cuestións que son inevitables. Non están moi de acordo en atender un botellón entre 
as 8 e as 10 da tarde do 21 de xullo, e pedirán explicacións.

Certificar o que ten defendido o  BNG que se lle ven dar a razón  nestas horas extras. 
Utilizouse que politicamente  que apoiamos un acordo de incremento das horas  extras 
nocturnas,  que  se  triplicaban,  e  agora  botan  man  deste  acordo  para  abonar  estas 
gratificacións a persoal das súas áreas. 

Preguntamos que nos chamara a atención que nun horario ordinario se botara man deses 
gratificacións e a xustificación dada conculca os dereitos laborais dos traballadores e das 
traballadoras,  por  moito  que  a  persoa  traballadora  en  cuestión  acepte.  Durante  as 
vacacións  dun  traballador  houbo  que  abonarlle  horas  extras  para  que  actualizara  o 
Facebook, é unha cuestión novedosa que unha persoa traballadora teña que interromper 
as súas vacacións. E incide en que persoal do servizo eléctrico tivo que facer horas para 
desenvolver concertos no Concello e quen criticaba ese acordo das horas extras tivo que 
botar man delas. 

Vense  dar a razón que estas gratificacións non hai que cuestionalas, foi unha decisión 
plenaria e quen argumentou en contra no seu momento tivo que botar man delas para 
pagar aos seus traballadores.

O sr. Vila, expón que hai unha boa tendencia, no sentido que non chegariamos ao tope do 
2019-2020, e parece que é unha tendencia positiva grazas ao traballo  do Sr.  Álvarez, 
traballando  man  a  man  para  solucionar  as  problemas  de  falta  de  traballadores  e 
traballadoras  e  resolver  o  tema  das  horas  extras,  e  mellorando  para  todo  o  persoal 
respecto as comisións de servizos e funcionarización.

Sobre o tema do facebook, polo funcionario de Secretaría, produciuse un intercambio de 
departamentos  e  asinou  el  as  horas,  e  pide  desculpas  se  estivo  mal,  que  non  tivo 
coñecemento de que estaba de permiso ata que pasaron uns días, pero foi un traballo que 
fixo e hai  que pagalo.  AER  estivo sempre en contra da gratificación das horas triplas 
dunha negociación do 2018 do PP e espera que se poda conseguir traballar mellor para 
que  non  existan  tantas  horas  extras  e  crear  algunha  dinámica  entre  as  persoas 
funcionarias para o tema do facebook.

A Sra. Amoedo di que non hai ningunha planificación. O único que fixeron é eliminar as 
horas extra da policía local, deixar o servizo baixo mínimos. Dixo a Alcaldesa que tiña un 
compromiso para solucionar o problema coa policía local pero agora voltamos á casilla de 
salida da partida. 

Vostedes que son expertos en facer eventos para facer a competencia  á Concellería  de 
Cultura, saben as horas de montaxe e persoal que precisan e tivo que estar un mesmo 
traballador tivo que estar 24 de xullo, véspera de festivo, dende as 8.00 ata as 16.00 e 
dende as 18:00 ata as 03:00,  boten vostedes as contas das horas, cando podían ter un 
electricista na quenda de mañá e outro de tarde. 

Queren que lles dean os números e tamén prestar os servizos, e iso é moi complicado. 
Levan dous anos e o único que fixeron é poñer Redondela patas arriba, igual coas horas 
extra. O di claramente o informe do Interventor, que parece que vai pasar o mesmo que os 
últimos dous anos, en decembro non se poderán pagar as horas extraordinarias. 

Non  obstante  imos  apoiar  porque  o  que  fai  o  traballo  o  ten  que  cobrar.  Non  hai 
planificación e así hai persoas funcionarias, sempre os mesmos, que teñen que, pouco 
máis, que dobrar a súa xornada laboral.

A Sra. Castro, di que efectivamente hai un límite anual para as gratificacións, máis ou 
menos do 2% da masa salarial do Concello de Redondela, que son máis de 6 millóns de 
euros.

O orzamento está prorrogado do 2018 e estamos traballando co límite de 40.000 euros 
que deixou o Javier Bas despois de que o sr. Barbeito asinou un acordo coa policía local, 
prometendo 300 euros ao mes aos membros da Policía Local, non sabemos moi ben o 
que lle prometeu, pero non o cumpriu, porque de 40.000 a 90.000 euros hai 50.000 euros 
de diferenza que non estaban no orzamento municipal do sr. Bas.

Nós  non  eliminamos  as  horas  extra,  fanse  voluntariamente  polos  traballadores  e 
traballadoras.  Se un traballador  realiza un sábado 12 horas non duplica unha xornada 
laboral normal, que é de 7,5 horas, e o dobre non dá o que vostede di. 

É  certo  que  seguimos  coas  negociacións  coa  policía  local  e  vai  tomando  pequenos 
acordos, con garantías. E se non se están facendo horas extraordinarias igual é porque 
non é necesario, as que se traen aquí son as que se precisaron e si están correctamente 
xustificadas.

O Sr. González, di que entenden que se cometen erros na xestión, tamén por experiencia, 
pero hai cuestións que se poden xustificar e outras que non, non se entenden as horas 
durante o período de vacacións e lles alegra que a agrupación de electores cambiara de 
criterio nos últimos anos e vexa que as horas extra son necesarias, aínda que non sempre 
o apoiou.

Entendemos que son horas extraordinarias porque son imprevistos, aquí estamos falando 
dun electricista que ten que atender a avaría dun xerador e poñer en marcha outro para un 
concerto. Esta persoa tivo que botar moitas horas para que funcionara. Non recordo que 
en tempos do PP se xustificara con tanta claridade as horas que en moitos casos non 
estaban para nada  planificadas. Estamos nuns parámetros de gastos  relativamente bos, 
aínda queda unha partida de máis de 40.000 euros. 

Bota man a voceira do PP do tema da Policía Local, non lle funcionou o tema da comisaría 
da Policía Nacional e mete medo con esta cuestión.

O Sr. Vila respóndelle ao Sr. González, cando estaba en contra e que botou as contas coa 
calculadora e non saían, e non ten medo a recoñecer que AER evoluciona.

Á sra. Amoedo dille que están de acordo coa falta de explicacións sobre a falta axentes de 
policía en Redondela, temos que saber qué pasa. O tema dos electricistas, non está no 
convenio que haxa un/unha electricista pola tarde. Gustaríalle saber que acordo ten a sra. 
Castro coa policía. Segue indicando ao Sr. Álvarez a que siga traballando e achegando as 
melloras e pluses para todo o persoal e non só para un colectivo.

A Sra. Amoedo di que lle sorprende que ao sr. Gonzalez lle pareza normal as xornadas 
maratonianas dos traballadores e traballadoras do Concello  de Redondela,  sumando a 
mesma persoa 30 horas extraordinarias en dous días seguidos, o 24 e o 25 de xullo, iso 
non é planificación. Se sabemos que temos que montar un xerador e estar pendentes del, 
e o día seguinte montar outro, o máis normal e que se xestione cómo se se ten que facer 
este traballo para evitar que un funcionario estea soportando esas xornadas maratonianas. 
E a  persoa  que  leva  as  publicacións  de  Facebook,  se  poden  deixar  preparada  e  se 
sabemos que vai a haber uns eventos hai que planificar con tempo.

Marchou parte do seu equipo e parte do seu goberno e seguen sen facer autocrítica. Non 
se presentou proposta de orzamentos neste pleno, os sindicatos non sabían esta mañán 
deles  no  comité  hoxe  de  seguridade  e  saúde.  A  Alcaldesa  non  ten  proxecto  para 
Redondela e non sabe cómo dirixir este miniequipo de goberno e  atopámonos con que 
esta persoa ten que facer esta barbaridade de horas.  Podería estar  planificado doutro 
xeito.

E mentres di que está negociando coa policía local e xa saíu a Alcaldesa dicindo que tiña 
un borrador de acordo, e xa non o teñen. Algo que estaba acordado por este pleno, que a 
policía  aceptaba  e  que  supuña  ter  os  efectivos  necesarios  nas  rúas  de  Redondela... 
Dígame vostede durante o mandato do Sr.  González Barbeito, cántas veces quedou a 
oficina sen servizo. Esto só pasou con vostede.

Non lle tiña que preocupar os cartos necesarios e manter a seguridade de Redondela, non 
é gastar, e prestar un servizo que é prioritario. Vostedes teñen que dar conta ante o pobo 
e ante esta oposición o que están facendo. Estamos ante un mini  goberno de cada 3 
redondeláns, 2 non lle votaron.

A Sra. Castro, di que lle sorprende que o PP estea agora tan sensibilizado cos  dereitos 
dos traballadores e traballadoras de Redondela, unha mágoa que non o estiveran antes 
cando gobernaban. 

Non temos problema en pagar horas extras, en recoñecer os nosos erros. Di vostede que 
o Sr. Barbeito pagaba esas horas extras á policía local, e nós temos problema en pagalo, 
o que digo é que non estaban orzamentadas no orzamento de Javier Bas. No ano 2018, 
durante meses, a policía non fixo horas extras porque non había diñeiro para pagalas.

Este ano só faltan catro meses para que se supere ese límite global  de horas extras.  
Faltan  48.000  euros  para  chegar  a  ese  límite,  e  non  quere  recoñecer  que  levamos 
arrastrando este problema o ano pasado que foi grazas á supercampaña electoral do PP 
no  ano  2019:  mes  de  xuño 73.666,28  €,  mes  de  agosto 92.703  €...  unha  pequena 
diferencia hai.

VOTACIÓN E ACORDO

Sometido o asunto a votación, resulta aprobado por unanimidade das concelleiras e dos 
concelleiros presentes, sendo vinte e un votos a favor (9 do PP, 7 do PSdeG-PSOE, 3 de 
AER e 2 do BNG)

 

3.  Aprobación  da  2ª  Addenda  ao  Convenio  de  colaboración  entre  a  Excma. 
Deputación  provincial  de  Pontevedra  e  o  Excmo.  Concello  de  Redondela  para  a 
execución do proxecto de “Ensanche e mellora da seguridade viaria na E.P. 2906 Os 
Valos – Guizán, dende o P.Q. 2+180 ata o P.Q. 2+920 (Redondela)”.

ANTECEDENTES

Ditame da Comisión Informativa de Interior,  Transición Enerxética e Patrimonio da súa 
sesión de 06/09/2021:

En data 13.04 .2020 tivo entrada no Rexistro Xeral con número 2791 proposta de convenio 
da  Excma.  Deputación  de  Pontevedra  para  a  execución  das  obras  “ENSANCHE  E 
MELLORA DA SEGURIDADE VIARIA NA E.P. 2906 OS VALOS – GUIZÁN, DENDE O 
P.Q.2+180 ATA O P.Q. 2+920 (REDONDELA)”, que foi aprobada polo Pleno do Concello 
na sesión ordinaria núm. 5 celebrada o 07/05/2020.

Obran no expediente os seguintes documentos:

 Providencia de inicio da Alcaldía de 29.04.2020

 Memoria xustificativa da Alcaldía de 29.04.2020

 Informe  emitido  polo  Xefe  dos  Servizos  Técnicos  de  Infraestruturas  e  Vías 
Provinciais  da  Excma.  Deputación  Provincial  de  Pontevedra,  a  17.04.2020, 
respecto á valoración dos tramos de estrada cuxa transferencia se solicita e sobre 
o estado dos mesmos(Catapeixe e acceso a Arealonga).

 Informe da Intervención municipal de 29.04.2020

 Proposta da Alcaldía de 29.04.2020

 Acordo  plenario  de  aprobación  do  convenio  adoptado  en  sesión  plenaria 
07.05.2020

 Convenio asinado a 31.08.2020

 Proposta  de  addenda  do  convenio  remitida  pola  Deputación  Provincial  de 
Pontevedra con nº de rexistro de entrada 12478 de 01.12.2020.

 Escrito de conformidade coa addenda remitida asinado pola Alcaldía a 03.12.2020 
e remitido a Deputación Provincial de Pontevedra na mesma data.

 Providencia de inicio da tramitación da aprobación da addenda de 14.12.2020

 Informe da Secretaría municipal nº 147 de 14.12.2020.

 Proposta  de  2ª  Addenda  ao  Convenio  de  colaboración  entre  a  Deputación  de 
Pontevedra  e  o  Concello  de  Redondela  para  a  execución  do  proxecto  de 
"Ensanche  e  mellora  da  seguridade  viaria  na  E.P.  2906  Os  Valos  Guizán"  en 
relación  coa  modificación  do  financiamento  (axuda  IDAE  con  cargo  a  fondos 
FEDER), con rexistro de entrada 10704 de data 04/08/2021

 Providencia de inicio da Alcaldía de 27.08.2020

 Informe da Secretaria Xeral núm. 2021-0114 de 27/08/2021

Considerando o anterior proponse ao Pleno a adopción do seguinte ACORDO:

Primeiro.- Aprobar a “2ª Addenda do Convenio de Colaboración entre a Deputación de 
Pontevedra  e  o  Concello  de  Redondela  para  levar  a  cabo  a  execución  do 
proxecto“Ensanche e mellora da seguridade viaria na E.P. 2906 Os Valos-Guizán, dende o 
P.Q.2+180 ata o P.Q. 2+920”, cuxo texto literalmente transcrito é o seguinte:

"ADDENDA AO CONVENIO DE COLABORACIÓN ENTRE A DEPUTACIÓN PROVINCIAL 
DE  PONTEVEDRA  E  O  CONCELLO  DE  REDONDELA  PARA  A  EXECUCIÓN  DO 
PROXECTO  “ENSANCHE E MELLORA DA SEGURIDADE VIARIA  NA E.P.  2906  OS 
VALOS  –  GUIZÁN,  DENDE  O  P.Q.  2+180  ATA  O  P.Q.  2+920  (CONCELLO  DE 
REDONDELA)”.

En Pontevedra, DD de MM de 2021,

REUNIDOS

Dunha  parte,  Dª.  María  del  Carmen  Silva  Rego,  na  súa  condición  de  presidenta  da 
Deputación  Provincial  de  Pontevedra,  actuando  en  virtude  das  competencias  que  lle 
atribúeo artigo 34.1.b) da Lei 7/1985, de 2 de abril,  Reguladora das Bases de Réxime 
Local.

Doutra  parte,  Dª  Digna  Rosa  Rivas  Gómez  ,  alcaldesa  do  Concello  de  Redondela, 
actuando en virtude das facultades que lle atribúe o artigo 124.1 e 124.4 da Lei 7/1985, de 
2 de abril,reguladora das bases de réxime Local.

D.  Carlos  Cuadrado  Romay  en  calidade  de  secretario  xeral  da  Deputación  de 
Pontevedra,que fe do acto.

As partes recoñécense mutuamente plena lexitimación,  representación e a capacidade 
legalnecesaria para subscribir a presente addenda ao Convenio de colaboración e, con tal 
fin

EXPOÑEN

I.  O 31  de agosto  de 2020 a  Deputación  de Pontevedra  e  o  Concello  de Redondela 
asinaron  un  convenio  co  obxecto  de  establecer  as  bases  da  colaboración  técnica  e 
económica para a execución do proxecto “Ensanche e mellora da seguridade viaria na 
E.P.2906  Os  Valos  –  Guizán,  dende  o  p.q.  2+180  ata  o  p.q.  2+920  (Concello  de 
Redondela”. A vixencia do Convenio remata o 31 de decembro de 2021.

As  actuacións  proxectadas  supoñen  unha  replanificación  profunda  e  conceptual  da 
Estrada Provincial  E.P. 2906 que se deriva nun cambio de uso da mesma en favor de 
mobilidades amables, ao recuperarse espazos para as persoas, polo que se consegue 
unha redución de emisións de gases de efecto invernadoiro e se favorece o paso a unha 
economía baixa en carbono. Por este motivo, a Deputación de Pontevedra solicitou en 
data 14-12-2020 acollerse ao Real Decreto 616/2017, de 16 de xuño (BOE nº 144 de data 
17 de xuño de 2017), polo que se regula a concesión directa de subvencións a proxectos 
singulares de entidades locais que favorezan o paso a unha economía baixa en carbono 
no marco do Programa Operativo FEDER de crecemento sostible 2014-2020, modificado 
polo Real Decreto 1516/2018, de 28 de decembro (BOE nº 314, de 29 de decembro de 
2018), e Real Decreto 316/2019, de 26 de abril (BOE nº 130, de 30 de abril de 2019) e 
Real Decreto 1185/2020, de 29 de decembro (BOE nº 340, de 30 de decembro de 2020).

II. A condición da Deputación de beneficiaria das axudas sustentase no disposto no artigo 
5.2. b do RD: “ b) as Deputacións Provinciais ou comunidades autónomas uniprovinciais 
no  exercicio  das  competencias  que  lles  correspondan,  cando  actúen,  ben  en 
representación dunha agrupación formada por municipios, ou ben no seu caso , realicen 
os investimentos e promovan as actuacións acollidas a esta liña de axudas nalgún de ditos 

municipios”.

III. De acordo co artigo 3.7 do R.D a entidade beneficiaria deberá dispor de orzamento 
propio para acometer a actuación, tendo en conta os procedementos e límites previstos na 
normativa vixente de estabilidade orzamentaria e sustentabilidade financeira,  xa que o 
importe que corresponda ao cofinanciamento FEDER percibirase polo beneficiario unha 
vez  conclúa  e  se  certifique  a  actuación  conforme  ao  procedemento  establecido  no 
Regulamento UE 1303/2013.

O  gasto  correspondente  ás  obras  (402.341,19  €)  impútase  á  aplicación  orzamentaria 
21/456.4530.612.02.2020

IV.  Segundo  o  convenio  referido  no  expositivo  ,  formalizado  o  31  de  agosto  de 
2020,financiase  nun  trinta  por  cento  (120.702,45€)  con  cargo  ao importe  asignado  ao 
Concello de Redondela no Plan Provincial Concellos 2019.

 

O Instituto para la Diversificación de la Energía y Ahorro Energético (IDAE) notifícalle á 
Deputación, en data 18 de xuño de 2021, a Resolución pola que se estima favorablemente 
a solicitude de axuda formulada no contexto do Real Decreto 616/2017, de 16 de xuño, 
polo  que  se  regula  a  concesión  directa  de  subvencións  a  proxectos  singulares  de 
entidades locais que favorezan o paso a unha economía baixa en carbono.

Para  que  os  gastos  sexan  elixibles  -  artigo  7.3  do  Real  decreto  616/2017  -  deben 
cumprir,entre outros, os seguintes requisitos:

.../...

“e) Deben ser efectuados durante o período de execución do proxecto, que non poderá 
haber  sido  iniciado  antes  do  1  de  xaneiro  de  2014,  data  do  comezo  do  período  de 
elixibilidade do POCS. Para estes efectos, os pagos correspondentes non deben terse 
feito  efectivos  con  anterioridade  ao  1  de  xaneiro  de  2014  e,  en  calquera  caso,  as 
operacións non deberán ter concluído antes da data de resolución da solicitude, por parte 
do IDAE, na que se asigne a axuda correspondente ao proxecto”.

V.- O proxecto obxecto da axuda outorgada polo IDAE con cargo a Fondos FEDER- inclúe 
partidas  correspondentes  a  diferentes  servizos  de  municipais:  abastecemento, 
saneamento/pluviais, alumeado público/ electricidade e mobiliario urbano.

O  Decálogo  de  criterios  de  actuación  nas  vías  provinciais  aprobado  polo  Pleno  da 
Deputación (acordos de 29 de xaneiro de 2016 e 25 de setembro de 2020) establece que 
as  actuacións  de  urbanización  de  vías  provinciais  serán  cofinanciadas  ó  70%  pola 
Deputación  e  ó  30%  por  cada  concello.  Os  criterios  de  cofinanciación  poderán  ser 
reformulados no correspondente convenio de colaboración, no caso de que a actuación 
obteña fondos europeos ou de natureza análoga, mantendo as proporcións, sempre que 
sexa posible en función das esixencias dos fondos.

De acordo coa Resolución do IDAE de concesión da axuda, o seu importe máximo é de 
257.480,08 €. Corresponde á unha taxa de cofinanciamento FEDER do 80% para un custe 
elixible de 321.850, 11 €.

Polo exposto as partes PACTAN

PRIMEIRO.-  Modificar  o  financiamento  previsto  no  Convenio  de  Colaboración  entre  a 
Deputación Provincial  de Pontevedra e o Concello  de Redondela para a execución do 
proxecto “Ensanche e mellora  da seguridade viaria  na E.P.  2906 Os Valos  – Guizán, 
dende o p.q. 2+180 ata o p.q. 2+920 (Concello de Redondela””  quedando redactada a 
cláusula terceira do dito convenio do seguinte xeito:

“Os investimentos necesarios para a realización das obras serán financiados con cargo á 
aplicación  21/456.4530.612.02.2020  na  que  se  xerará  crédito  polo  importe  da  axuda 
outorgada polo IDAE con cargo a Fondos FEDER (257.480,08 €).

Os demais gastos derivados da actuación obxecto do convenio tales como: os gastos de 
redacción  de  proxecto  contratos  de  servizos  accesorios  para  a  dirección,  control  e 
seguimento da execución das obras, serán financiados pola Deputación Provincial.

 Conforme á Resolución do IDAE de concesión de axuda con cargo a Fondos Feder para o 
financiamento do 80% do importe elixible, notificada á Deputación o 18 de xuño de 2021, e 
aos criterios de actuación nas vías provinciais aprobados polo Pleno da Deputación, en 
sesión de 25 de setembro de 2020, a distribución do financiamento é a seguinte :

Organismo Achega Porcentaxe

IDAE – FONDOS FEDER 257.480,08 € 64,00 %

Deputación de Pontevedra e Concello de Redondela 144.861,11 € 36,00 %

TOTAL OBRAS 402.341,19 € 100,00 %

 

A contribución da Deputación de Pontevedra e do Concello de Redondela (€) é a que se 
detalla:

Deputación de Pontevedra 101.402,78 € 70,00 %

Concello de Redondela 43.458,33 € 30,00 %

TOTAL 144.861,11 € 100,00 %

 

De reaxustarse o importe da axuda concedida polo IDAE, manteranse os coeficientes de 
financiamento da Deputación e do Concello de Redondela.

 O  importe  achegado  no  seu  día  polo  Concello  de  Redondela  procedente  do  Plan 
Concellos 2019 e non utilizado na financiación deste proxecto debido á subvención do 
IDAE,77.244,12  €  ,  poderá  destinarse  a  outros  investimentos  do  Concello,  mediante 
subvención nominativa aprobada polo Pleno da Deputación, conforme ás normas do Plan 
Concellos 2021.

Unha vez aprobada a presente Addenda levaranse a cabo as oportunas modificacións de 
crédito para axustar o novo financiamento do Convenio.”

SEGUNDO.- Estender a vixencia do Convenio ata o remate das actuacións sen exceder, 
en todo caso, o 30 de agosto de 2022.

TERCEIRO. En todo o demais, o texto do convenio, asinado en data 31 de agosto de 2020 
e prorrogado por addenda formalizada o 29-12-2020, mantense invariable suxeitándose as 
partes ao establecido nas súas cláusulas.

CUARTO.- A presente addenda entrará en vigor na data da súa sinatura.

E para que así conste, en proba de conformidade, as partes asinan a presente addenda e 
aun só efecto no lugar de data sinalados no seu encabezamento."

Segundo.  Que  se  proceda  á  formalización  mediante  sinatura  pola  Alcaldía,  actuando 
como fedataria a Secretaría Xeral da Corporación.

Terceiro. Publicar o texto da 2ª addenda ao convenio na sede electrónica municipal en 
cumprimento da obriga prevista no artigo 8.1.b. da Lei de Transparencia e bo goberno, 

19/2013, de 9 de decembro.

INTERVENCIÓNS

Le a Sra.  Castro a  proposta.  Explica  que o  que se vai  modificar  nesta  Addenda  é  o 
financiamento,  que nun primeiro momento se fixo porque non se tiña esta subvención. 
Agora o IDAE dá unha subvención á Deputación de Pontevedra por importe de 257.480,08 
e  polo  tanto  a  Deputación  de  Pontevedra  do  custe  da  obra  só  vai  ter  que  achegar 
144.861,11  €.  Isto  provoca  que  a  porcentaxe  que  o  Concello  de  Redondela  ten  que 
achegar  para facer  fronte a esta obra  redúcese.  O importe achegado  que non se vai 
utilizar no financiamento deste proxecto, habería que aprobar esta Addenda para que o 
Concello de Redondela puidese dispor devolver un 77.244,12 € que poderá destinarse a 
outros  investimentos  do  Concello,  e  será  recibido  mediante  subvención  nominativa 
aprobada polo pleno da Deputación conforme ao Plan Concellos 2021. E para estender a 
vixencia do Convenio ata o remate das actuacións sen exceder, en todo caso, o 30 de 
agosto de 2022.

O Sr.  González di  que se trae novamente a Pleno a execución das obras da estrada 
provincial do Galleiro, o que se busca é que haxa unha conciliación entre o tráfico e a 
mobilidade cidadá. Significa darlle unha volta á concepción do que son as estradas, non so 
ás estradas provinciais.  Onde está o  BNG intenta que a mobilidade cidadá sexa máis 
amable. 

Antes o tráfico era prioritario sobre os peóns e os ciclistas, pero agora non so no noso 
país,  senón tamén a nivel  estatal  e  europeo inténtaselle  dar  unha volta, por  iso  da a 
Deputación unha subvención, con fondos FEDER. Iso significa que se reducen as achegas 
tanto da Deputación como do Concello, e ao que se chega é que a Deputación achegaría 
101.000 €,  dos 280.000 € iniciais,  para unha estrada que é  da súa propiedade,  e ao 
Concello  corresponderíanlle  120.000  baixa  a  43.000  euros,  cartos  do  Concello  de 
Redondela. 

E incide porque un deputado provincial, Carlos López Font, veu  en dicir que a obra se 
financiaba practicamente con cartos da Deputación, e non é certo. Son cartos que chega 
ao concello vía Plan Concellos, porque hai criterios obxectivos que cumpre o Concello, 
correspóndenlle ao Concello. 

No seu momento demos o apoio  a este convenio  porque entendemos que había que 
humanizar a estrada que sube dende a nacional ao colexio, e estase traballando niso e é 
unha cuestión positiva. 

Aforra o Concello pero tamén a Deputación, que aforra arredor de 180.000 euros. Estes 
cartos  deben  manterse  en  inversións  nas  estradas,  e  apelamos  á  capacidade  de 
negociación da Alcaldesa coa deputación e se manteña en medidas de mobilidade peonil 
e entenden que sería necesario para a estrada do Viso. Foi mellorando a súa seguridade 
nos últimos anos pero é obxectivo número un para mellorar no Concello de Redondela a 
mobilidade nas estradas provinciais.

O Sr. Villar, di que hoxe os aires son doutra maneira. Non imos discutir outra vez se está 
ben ou mal a obra porque se está executando. Vai a haber un aforro, con baixas do Plan 
Concellos  E  espera  que  terán  os  traballadores  de  Medio  Ambiente  para  mercar  uns 
vehículos e acabaron en bancos e papeleiras e outras cousas. E hai un compromiso no 
comité da seguridade e hixiene. 

Non  estaría  preocupado  pola  negociación  da  Alcaldesa  coa  Deputación  porque  xa 
inaugura  obras,  e  supoño que  ese día  aproveitaría  para que  estes  cartos  acaben na 
estrada o Viso. Evidentemente a estrada do Viso se fixo unha chafallada tamén na estrada 
de Nespereira por problemas de pluviais e aí tamén hai que investir, así coma a Xunta, o 
Ministerio de Fomento, hai para todos. A maneira de levantar este goberno vai a ser que 
comecen a chover actuacións e cartos da Deputación como na cidade de Vigo.

A Sra. Amoedo ven a demostrar unha vez mais que a Deputación xoga con Redondela, 
está ben que nos regalen 70.000 euros, pero cando hoxe almorzamos coa nova de que 
van 11 millóns de euros  para Vigo, de aquí ás eleccións municipais, á Sra. Carmela Silva 
sáelle moi barato Redondela, co beneplácito da Sra. Alcaldesa e do seu equipo de seis 
concelleiros. 

Eses 180.000 que o sr. González reclama para Redondela irán para Vigo. A sra. Alcaldesa 
negociar  non  sabe  nin  reclamar  tampouco.  Esixa  vostede  en  Deputación  que  para 
Redondela veñan eses cartos e algún máis, porque isto é unha burla da Deputación para 
Redondela e os demais Concellos da provincia. Redondela tense que conformar con que a 
Deputación invista 120.000 € nunha estrada, que din vostedes que vai a ser o "último do 
último" pero non pode ser que na mesma rúa teñamos beirarrúas dun lado e do outro non, 
iso non o entende ninguén, só vostedes que queren xustificar o inxustificable. 

Temos que esixir  que a Deputación non se burle dos concellos medianos e pequenos, 
porque 11 millóns  de euros  para  Vigo que é  unha grande cidade que ten suficientes 
ingresos do Estado e lle entregue a Deputación para facerlle a campaña a Abel Caballero. 
Ademais danlle máis tempo para facer esta obra, agora ata agosto de 2022 e en Vigo a 
todo tren,  e para Redondela non saben negociar,  non poden representar a Redondela 
deste xeito. Non é un éxito. En Vigo a Deputación inviste 5,2 millóns en carrís bici.  E 
facémoslle un regalo a Carmela Silva recollendo estradas provinciais sen ter arranxado as 
deficiencias. Con vostede Redondela perde cartos, porque aceptan calquera cousa para 
facer unha fotiño. E non me falen vostedes do Plan Concellos que nos corresponde por lei 
e non lle corresponde por lei os 11 millóns para Abel Caballero, porque a finalidade da 
Deputación é axudar aos concellos pequenos e medianos, non ás grandes cidades, e nos 
imos denuncialo.

A  Sra.  Castro,  di  que  non  sei  cántos  cartos  lle  correspondían  aos  Concellos  cando 
gobernaba Louzán a Deputación de Pontevedra. Sabe perfectamente cómo funcionan os 
fondos da Deputación de Pontevedra, reparten equitativamente respecto aos habitantes. 
Vigo, como Pontevedra, son grandes cidades e non teñen Plan Concellos. 

Os cartos que reparte a Deputación equitativamente, non como o Sr. Louzán que investía 
onde lle apetecía. Redondela recibirá entre 3 ou 4 millóns de aquí ás eleccións. 

Hai estradas que están totalmente incluídas nos núcleos urbanos e é imprescindible que 
se inclúan no inventario, e son dúas estradas non tres, e van ser entregadas a Concello de 
Redondela con garantía e en boas condicións. Agora non critican xa tanto as obras tan 
horrorosas que ían ser. Hai quen está na obra, e sabe que os veciños e veciñas están 
encantados  coas  obras.  A  nós  gústanos recibir  información  de  primeira  man,  non 
enganamos a ninguén. O PP está acostumado a utilizar a administración como lle convén, 
pero a administración é de todos e todas e ten que traballar con responsabilidade usar con 
coherencia os fondos de que dispón. 

As obras cumpren cos requisitos de accesibilidade universal, máis que as beirarrúas que 
fixo o Sr. Louzán no resto da estrada. Non existe o problema referido a que só haxa unha 
beirarrúa, o problema faino o PP. Os cartos hai que utilizalos con sentido común, non é 

necesario regalar muros, facer dúas beirarrúas... con unha é suficiente, e unha senda na 
que poden convivir peóns, ciclistas, existen badéns para reducir a velocidade..

O Sr. González, di que o PP segue sendo un lastre para o Concello de Redondela, porque 
a estas alturas do século XXI sigan os criterios caciquís, como tiña Louzán. Se fora polos 
criterios  que  vostedes  seguiron  mentres  gobernaban  non  habería  subvención,  senón 
porque hai uns criterios de mobilidade entre ciclistas, vehículos e peóns.. e o PP non o 
entende. Non necesito que me ensine fotos,  vexo en internet,  non  me saque a Abel 
Caballero, porque vostede é deputada provincial tamén para os veciños e veciñas de Vigo, 
a ver se en envalentona para dicirlle iso ao vigueses e viguesas.. 

Di que é de lei, pero é un acordo do BNG cando chegou á Deputación de Pontevedra, e 
vostedes  votaron  en  contra,  pero  van  entrando.  E  votaron  a  favor  dun  proxecto  de 
humanización en Cesantes,  que o que queira ir  en bicicleta non pode.  O concello  ten 
gastado fondos europeos por 2 millóns de euros na renovación da praza de Ponteareas, 
que negociaron vostedes cando se cedeu, non negociaron nada. O BNG emprazamos á 
Alcaldesa a negociar melloras na Deputación para  mellorar a seguridade viaria na estrada 
de  O  Viso  que  esta  estrada  a  necesita,  outras  tamén,  pero  esta  entendemos  que  é 
prioritaria.

O Sr. Villar, di que a seguridade viaria non se pode dividir en tramos, a estrada do Viso a 
necesita, sabemos o que pasou na estrada no Galleiro, que se intentou manipular, pero 
non poñamos a man no fogo polas obras, porque ata que se miren os resultados poden 
dar problemas. Hai que ser prudentes. Estanse executando cos mesmos criterios que a 
Xunta de Galicia, non entenden o debate, son programas marco que invocan ao futuro. 
Meter a Vigo neste asunto é un pouco retórico, pero parece que esa cidade pesa máis na 
Xunta do que parece, ás veces os teléfonos vermellos funcionan, ao PP tamén lle pasa, 
non nos poñamos nerviosos, traemos máquinas da praia a outras zonas sen permiso, é a 
realidade.

Este Convenio é un aforro para o Concello, e gobernar é cuestión de minutos, a veciñanza 
necesita 50.000 minutos e os políticos temos 20.000 minutos, non hai minutos suficientes 
para atender todas as necesidades dos veciños e veciñas. E hai que saber gobernar e 
onde investir os cartos, porque a realidade non é que hai unha máquina de facer cartos, e 
non é así.  Parece que imos ter  o viaduto iluminado e vai supor que 300 veciños das 
parroquias van quedar sen bombillas.

A Sra. Amoedo, di que o sr. González se pon moi nervioso cando se lle ensina a foto de 
Abel Caballero, pero Carmela Silva fai o que di Abel Caballero, e vostedes din "amén".

Porque vir aquí a defender que Redondela recibe 120.000 euros e para Vigo 11 millóns, xa 
sabemos vostede na posición que está. E a súa oposición da oposición é o colmo. Non 
quere remangarse e entrar a gobernar, pero llo pide aos demais. Ten a oportunidade de 
formar parte do goberno e de  demostrar o que vostede sabería facer como concelleiro de 
goberno, pero vostede está aí caladiño. Pero aquí hai que mollarse, e mentres non se 
molle non ten dereito a criticar a esta concelleira. AER xa non está, móllese vostede e 
despois falamos. O problema é que non lle gusta que lle fiscalicen. 

Pero a realidade é que Vigo leva millóns para remodelar campos de fútbol, e aquí Chapela 
segue esperando. Vigo coa grada de marcador de Balaídos, un parque acuático, asfaltar 
non sei cantos viarios...un Vigo vertical.... Propoño Chapela vertical, a ver se consegue 
que  a  presidenta  da  Deputación  firme un  convenio  de Chapela  vertical  para  conectar 

Chapela de Arriba con Chapela de Abaixo.

A  estrada  de  Viso  é  unha  auténtica  chapuza,  pero  non  foron  quen  de  convocar  os 
consellos parroquiais, din que vostedes que falan cos veciños. Onde están os conselleos 
parroquiais?  E  din  que  non  fan  muros,  algún  están  a  facer.  As  inversións  reais  para 
Redondela, onde están? Como total non teñen orzamentos, así lles vai. Vanse abster.

A sra. Castro, agradece a idea de Chapela vertical, igual a Xunta de Galicia podía tamén 
investir en  Chapela,  que  ten  alí  grandes  infraestruturas.  A  única  administración  que 
denegou unha subvención, foi a Xunta de Galicia que goberna o PP, e non a Deputación 
de Pontevedra. O campo de Chapela, sabe perfectamente que non se pode investir neste 
campo porque non é municipal. Hai quen pode ter campos de fútbol e quen non. A única 
administración que denegou cartos foi a Xunta de Galicia. 

Aínda estamos esperando polo convenio da Avenida de Mendiño, que segundo prometeu 
Ethel Vázquez xa estaba no verán do 2019. Quen respalda ao Sr. Bas? está claro que a 
vostede non a respaldan. A deixaron estes catro anos de oposición. Cal é o problema?. 
Seguimos esperando máis de dez requirimentos á Xunta de Galicia . 

Faime gracia que cando vostede acabou e colocou en campaña electoral e so era unha 
idea e si valía e agora, que é un proxecto redactado, aprobado e en execución non vale a 
infografía. Non se fixo ningunha máis. Este é un cartel falso que se pagou con cartos 
municipais, propaganda electoral.

VOTACIÓN E ACORDO

Sometido o asunto a votación, resulta aprobada por doce (12) votos a favor, sendo 7 do 
PSdeG-PSOE, 3 de AER e 2 do BNG e nove (9) abstencións do PP.

 

4. Aprobación inclusión do inmoble "Casa dos mestres" sito na Avenida Mendiño 24-
26, no Inventario de Bens do Concello de Redondela

ANTECEDENTES

Ditame da Comisión Informativa de Interior,  Transición Enerxética e Patrimonio da súa 
sesión de 06/09/2021:

"Vista  a  orde de 02.07.2021 da Dirección  General  de Patrimonio  del  Estado  pola  que 
acorda a cesión gratuíta de titularidade a favor do Concello de Redondela do edificio das 
antigas vivendas de mestres situado na avenida Mendiño, 24 e 26, para adicalo a museo e 
biblioteca municipal.

Vista a acta de 08.07.2021 que asinaron o Delegado Provincial de Economía y Hacienda 
en Pontevedra, en representación do Ministerio de Hacienda y Administraciones Públicas e 
a Alcaldesa do Concello de Redondela de cesión de uso na que se describe o ben como 
“inmueble situado en la Avenida Mendiño número 24-26 de Redondela (Pontevedra) en el 
que se ubicaban las viviendas para profesores del antiguo colegio “R. Encinas”. Se trata de 
un  edificio  compuesto  de  planta  baja  y  dos  pisos  con  dos  portales,  que  ocupa  una 
superficie en planta de trescientos cuarenta y ocho con cincuenta y dos metros cuadrados , 
de los cuales  ciento setenta y  cuatro con veintiséis  metros cuadrados corresponden al 
número 24 y ciento setenta y cuatro con veintiséis metros cuadrados al número 26.

Inscrición registral: Se encuentra inscrito en el Registro de la Propiedad de Redondela al 

14 - 47 C
od

. V
al

id
ac

ió
n:

 4
TD

5E
PF

R
3M

2G
TQ

PC
FP

C
9Y

54
SN

 | 
C

or
re

cc
ió

n:
 h

ttp
s:

//r
ed

on
de

la
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

14
 a

 4
7



tomo 694, libro 313, folio 8, número de finca 32.497.

Referencias catastrales: 2423029NG3822S0001AA, 2423030NG3822S0001HA.

Valor catastral: 338.103,46 euros.

El  inmueble  figura  en  el  Inventario  General  de  Bienes  y  Derechos  del  Estado  bajo  la 
referencia  número  2021  724  36  474  0000  089.
El referido inmueble está situado en la antigua marisma de Santa Marina de Redondela, 
cuyos terrenos fueron declarados innecesarios para la protección o utilización del dominio 
público marítimo-terrestre mediante resolución del entonces Ministerio de Medio Ambiente, 
Medio Rural y Marino de 22.01.2010, siendo desafectada del dominio público la superficie 
objeto de cesión mediante Orden Ministerial de fecha 19 de mayo de 2021 que se formaliza 
en acta de data 26 de maio de 2021”.

Visto o informe do aparellador municipal de 23.08.2021.

Visto o informe xurídico favorable da Técnica de Secretaría de 26.08.2021.

En base ao anterior, proponse ao Pleno a adopción do seguinte ACORDO,

1. Incluír no Inventario Municipal de Bens o inmoble na que se encontra situado avenida 
Mendiño 24-26, Redondela, coas seguintes características

NOME DA FINCA: “Casa de Mestres” (CEP Redondela)

NATUREZA DO INMOBLE: URBANO

SITUACIÓN:  Avenida  Mendiño  24-26,  Redondela,  parroquia  de  Redondela,  Término 
municipal de Redondela.

LINDEIROS:

NORTE: Terreos da Xunta de Galicia, parcela catastral 2423022NG3822S0001JA.

SUR: Inmoble número 22, parcela catastral 2423028NG3822S0001WA.

ESTE: Terreos da Xunta de Galicia, parcela catrastal 2423022NG3822S0001JA

OESTE: Avenida Mendiño

SUPERFICIE: 348,52 m² (dos cales 174,26 m² corresponden o núm. 24 e 174,26 o núm. 
26)

SUPERFICIE CONSTRUÍDA:1.048 M² (dos cales 524 m² corresponden o núm. 24 e 524 m² 
o núm. 26)

NATUREZA DO DOMINIO: BEN DE DOMINIO PÚBLICO

DESTINO: Museo e biblioteca municipal

VALOR QUE CORRESPONDERÍA EN VENTA O INMOBLE: 338.103,46 EUROS

2. Publicar o presente acordo no taboleiro de edictos municipal outorgando un prazo de 
información pública de dez días hábiles a contar a partir do día seguinte a súa publicación, 
a fin de que calquera persoa poda examinar o expediente e presentar as alegacións que 
estime oportunas. No caso de que non se presenten alegacións o acordo se entenderá 
aprobado definitivamente.

3. Que se inste da Dirección Xeral do Catastro Inmobiliario a tramitación das modificacións 
de titularidade e superficies que correspondan, en virtude dos acordos adoptados.

4. Que se proceda á elevación a escritura pública e á inscrición no Rexistro da Propiedade 
das parcelas de propiedade municipal, mediante certificación da Secretaría deste Concello, 
en virtude do artigo 206 da Lei Hipotecaria.”

INTERVENCIÓNS

A sra. Castro explica que agora se trae a inclusión no inventario municipal deste edificio 
despois da cesión, son 25 anos de cesión.

INTERVENCIÓNS

Non hai máis intervencións.

VOTACIÓN E ACORDO

O acordo é aprobado por unanimidade dos concelleiros e concelleiras do pleno,  sendo 
vinte e un (21) votos a favor, dos cales corresponden 9 votos ao PP, 7 ao PSdeG-POE, 3 a 
AER e 2 ao BNG 

 

5.  Aprobación  dos  pregos  e  do  expediente  de  contratación  da  subministración, 
mediante  arrendamento  con  mantemento  (renting),  dun  vehículo  para  o  Servizo 
Eléctrico do Concello de Redondela Expediente 2397/2021

ANTECEDENTES

Ditame da Comisión Informativa de Interior,  Transición Enerxética e Patrimonio da súa 
sesión de 06/09/2021:

“Mediante  resolución  da  Concellería  de  Medio  Ambiente  núm.  164/2021  de  data 
17.08.2021  iniciouse  o  expediente  para  a  contratación  da  Subministración,  mediante 
arrendamento con mantemento (renting), dun vehículo para o Servizo Eléctrico do Concello 
de  Redondela,  cun  prazo  para  o  arrendamento  financeiro  de  sesenta  (60)  meses, 
prorrogable por períodos mensuais ata un máximo de 12 meses, cun valor estimado do 
contrato de 78.195,49 euros, sen IVE, calculado para todo o prazo de duración do mesmo, 
incluída a posible prórroga e a variación anual de quilómetros percorridos polo vehículo, e 
cun orzamento máximo de licitación anual de 15.600,00 euros, máis o IVE do 21% por 
importe de 3.276,00 euros, o que fai  un total  de 18.876,00 euros, que se corresponde 
cunha circulación de 20.000 Kms/ano, a razón de 1.300,00 euros/mes (sen IVE), a licitar 
mediante procedemento aberto suxeito a regulación harmonizada, previsto na Sección II do 
Capítulo I, Título I, Libro II, artigos 135 e seguintes, da Lei 9/2017, de 8 de novembro, de 
Contratos do Sector Público (LCSP), por ser o procedemento ordinario no que calquera 
persoa física ou xurídica que reúna capacidade pode presentar a súa oferta e no que a 
adxudicación recaerá na mellor oferta en relación calidade-prezo.

Emitida pola Intervención municipal, con data 13.08.2021, certificación na que se acredita a 
existencia de crédito definitivo para a anualidade 2021 na aplicación 1651A/2040000 do 
estado de gastos do orzamento do Concello de Redondela prorrogado para o ano 2021.

Redactados  os  pregos  de  cláusulas  administrativas  particulares  e  os  de  prescricións 
técnicas asinados con data 17.08.2021 e 10.08.2021, respectivamente.

Visto  o  informe  emitido  pola  secretaria  xeral  do  Concello  co  núm.  106/2021  de  data 
19.08.2021 (CV XX3KKCYL9YQKMPPXQRQZFK2RZ).

Lido o informe emitido polo interventor municipal con referencia ASR-19.08.21.2 de data 19 
de agosto de 2021, que consta de nove páxinas con  antecedentes, lexislación aplicable, 
vinte  e  cinco  consideracións  e  conclusións  (CV  Cod.  Validación: 

6C6L9YJYSEDG5RYCEGEG22TYK).

Vista  a  cláusula  primeira  do  devandito  informe  da  intervención  municipal  na  que  se 
establece que detectado un erro tanto no valor estimado do contrato como nas contías a 
considerar para acreditar a solvencia económica e a solvencia técnica se debe proceder a 
modificar a cláusula cuarta e o anexo VI do prego de cláusulas administrativas para que se 
recollan as contías correctas.

Redactar os novos Pregos de Cláusulas Administrativas subsanando o recollido no punto 
anterior asinados con data XX.08.2021.

Xa que logo, PROPOÑO ao Pleno do Concello, previo ditame da Comisión Informativa, a 
adopción dos seguintes acordos:

Primeiro.- Aprobar os pregos de cláusulas administrativas particulares de data 23.08.2021 
(CV 5RMPWFTMJG9HCYEKWWKJLLQYD) e os de prescricións técnicas particulares de 
data 10.08.2021.

Segundo.- Aprobar o expediente de contratación e aprobar o gasto correspondente ao ano 
2021 con cargo ao crédito existente na aplicación 1651A/2040000 do estado de gastos do 
orzamento deste Concello  prorrogado para o ano 2021,  comprometéndose a consignar 
crédito  adecuado  e  suficiente  para  cada  exercicio  na  partida  correspondente  dos 
orzamentos aos que se estenda o período contractual.

Terceiro.- Dispoñer a apertura do procedemento de adxudicación, polo trámite ordinario e 
procedemento aberto suxeito a regulación harmonizada, previsto na Sección II do Capítulo 
I, Título I, Libro II, artigos 135 e seguintes, da Lei 9/2017, de 8 de novembro, de Contratos 
do Sector Público (LCSP), para a contratación da Subministración, mediante arrendamento 
con  mantemento  (renting),  dun  vehículo  para  o  Servizo  Eléctrico  do  Concello  de 
Redondela, cun prazo para o arrendamento financeiro de sesenta (60) meses, prorrogable 
por períodos mensuais ata un máximo de 12 meses, fixando o valor estimado do contrato 
en 93.939,77 euros, sen IVE, calculado para todo o prazo de duración do mesmo, incluída 
a posible prórroga e a variación anual de quilómetros percorridos por cada vehículo, e o 
orzamento máximo de licitación anual de 15.600,00 euros, máis o IVE do 21% por importe 
de  3.276,00  euros,  o  que  fai  un  total  de  18.876,00 euros,  que se corresponde  cunha 
circulación de 20.000 Kms/ano, a razón de 1.300,00 euros/mes (sen IVE) para o vehículo.

Cuarto.- Segundo se dispón no artigo 135 da LCSP, inxerir anuncio e pregos no Diario da 
Unión Europea (DOUE) e no perfil do contratante do Concello de Redondela, integrado na 
Plataforma de Contratación do Sector Público, establecendo para presentar proposicións 
un prazo de trinta e cinco (35) días naturais contados dende a data de envío do anuncio de 
licitación á Oficina de Publicacións da Unión Europea”.

INTERVENCIÓNS

Explica a sra. castro que era unha proposta asinada polo anterior concelleiro de Medio 
Ambiente e procede  á súa lectura. Explica que se trae a pleno por superar o contrato o 
período de 4 anos, polo que o órgano competente é o pleno. Di que a anterior licitación 
quedou deserta e  entende que é por unha serie de motivos, como que era un momento 
complicado no que moitas empresas non estaban traballando ao 100%. 

Revisáronse os pregos e hai un pequeno incremento na contía total do contrato e cámbiase 
un parágrafo no que se dicía que a empresa adxudicataria tiña que substituír o vehículo 
avariado de forma inmediata e agora se concede un límite 24 horas. É un expediente novo, 
revisados polo enxeñeiro industrial e está resolto o problema. Solicitan a aprobación deste 
prego para dispoñer canto antes dun vehículo para o servizo eléctrico.

O Sr.  González,  expón que é a segunda vez que se trae ao pleno os pregos para a 
contratación. Dende o BNG entendemos que a Alcaldesa e o seu equipo de goberno teñen 
que chegar a acordos e negociar, e este exemplo non lle gusta esta forma de actuar do 
actual equipo de goberno. Dixemos que había que deixar o tema sobre a mesa porque 
tiñamos que estudar o prego de cláusulas, acabábamos de recibir a proposta en menos de 
dous días e queríamos estudala con detemento, que o fixemos estes días. 

Tráese ao pleno porque é obrigado e non podemos intervir nos pregos. Pero iso é o que 
ten a democracia, hai un goberno en minoría e ten que negociar cos grupos da oposición. 
Apelamos  a  que  haxa máis  diálogo  nos  próximos  dous  anos.  Dende  o  BNG estamos 
dispostos a negociar e escoitar, pero este formato non nos gusta así. 

E o que deriva das pasadas eleccións, que lle deron un respaldo a determinados grupos e 
dende a oposición faise moito e moi bo traballo, non como o candidato do grupo popular 
que ao que puido, escapou dende o puxo a veciñanza co seu voto. En Redondela non vai a 
haber moción de censura, todos estamos de acordo, e calquera pode ser candidato menos 
Mari Carmen Amoedo, que o seu grupo político non quere que sexa a candidata á Alcaldía 
do Concello de Redondela.

Hai unha mellora económica para os posibles ofertantes e esperamos que esta cuestión se 
solucione. Non están de acordo no diagnóstico que se fai de que non houbo ofertas porque 
estabamos en pandemia porque houbo outros contratos similares de renting que si saíron.

O sr. Villar di que parece que  no pleno anterior xa vai case un ano, e non entende por qué 
di que non está informado deste asunto porque era unha demanda que estaba sobre a 
mesa dos propios traballadores do servizo, porque o que hai é un vehículo antigo, con 
moitas  reparacións,  con  moitas  avarías,  e  había  anos  de  gastar  ata  15.000  euros  en 
reparalo. 

Fíxose o prego, saíu a licitar e quedou deserto, por varias cuestións que tivo que descubrir 
este concelleiro. É unha cousa para pensar o que pasou con este prego, porque a veces 
temos enxeñeiro e outras non, a veces temos técnicos de medio ambiente e outras non, 
porque  non  hai  prazas fixas.  Tardouse  un  ano  e  dous  meses  case,  en  cambiar  tres 
palabras e  subir  un  pouco  o  prezo.  E  iso  é  o  que  pasa  nos  Concellos.  Esa  é  a 
responsabilidade que temos.

E parece que agora AER marcha e non pasa nada, contamos cun equipo preparado para 
traballar que prioriza as necesidades da veciñanza, na prensa. Houbo varias circunstancias 
que botaron a baixo este prego, e non foi a pandemia. Cando se investigou isto, que un 
concelleiro non ten que facer traballos de funcionario, pero non había  persoal.  A maioría 
das empresas que ofertaban os vehículos  estaban en ERTE,  por  exemplo,  e tamén a 
cláusula da reposición inmediata do vehículo que se estropea é imposible de cumprir.

Hai que pensar por qué se tardou un ano e dous meses, porque non había enxeñeiro e se 
tardou seis ou sete meses en contratar unha empresa. E pasa o que pasa. Redondela ten 
un problema gravísimo de persoal. A casa por dentro está desfeita,  fáltalle un montón de 
traballadores e traballadoras. O técnicos din que para que haxa máis persoal o Concello 
ten que ter máis ingresos, e iso  conséguese ou con ingresos doutras administracións ou 
subindo os impostos, que igual  están desconxelados dende hai temo, pero hai que ter 
valentía. Non hai ingresos suficientes, e aínda que non se malgastara é imposible asfaltar 
douscentos  quilómetros  de estradas  como temos,  nin  desbrozala.  Pero  non,  agora  se 
desbroza todo, e antes tamén.

A Sra. Amoedo, di que polo que teñen que preocuparse é polo tempo no que están agora e 
traballar  e xestionar para evitar  que non pase isto de que un prego tarde este tempo. 
Agora están preocupados porque agora son 6 mais 1, o BNG non quere saír, porque sabe 
que se van estrelar con vostedes.

Ao sr. González pídelle máis respecto polos votantes do PP foron 6.000 mentres que para 
vostedes foron 1.200. Javier Bas era a candidato a Alcaldía e era eu a número tres desa 
candidatura, e non teñen que vir vostedes a cuestionar iso.

Isto é unha cuestión de equipos, estamos traballando para axudar á veciñanza e cada un 
ten a responsabilidade que ten. Vostede ten a responsabilidade de que se tarde un ano e 
dous meses en aprobar uns pregos, a agrupación de electores ten a responsabilidade que 
ten porque llo permite á Sra. Rivas. A sra. Castro, que é concelleira de Facenda, non foi 
quen de aprobar uns orzamentos en dous anos e se preocupa polo meu futuro, preocúpese 
polo  seu.  Agora  toca  a  segunda  parte,  a  de  consensuar,  e  non  os  vexo  eu  para 
consensuar, cando os sindicatos non saben nada deses orzamentos. Van vostedes mal e 
tarde e veñen con ínfulas de dicir aos demais cómo se ten que traballar en equipo. Dúas 
persoas leais ao seu partido e á Alcaldesa marcharon  bastante cabreadas e tiveron o 
divorcio cos seus compañeiros de goberno. Preocúpense pola súa casa que teñen unha 
responsabilidade de goberno, e que se apliquen e traballen e deixen de dar leccións aos 
demais de cómo se teñen que facer as cousas.

Van a apoiar en non van a usar a segunda rolda.

A Sra. Castro di que lle enviou un correo electrónico á sra. Amoedo e pregúntalle se lle 
chegou,  porque  non  lle  contestou  aínda.  Di  a  sra.  Amoedo  que  traballa  o  sábados, 
domingos...  ata as 12 e incluso ata as dúas da mañá. Non está preocupada, saben que 
teñen que traballar pero están motivados e con cariño e amor se traballa moito mellor e tiña 
que ter este consello máis presente.

O Sr. González, di que se pediu na comisión correspondente deixar sobre a mesa este 
tema, afondando no que dixo quen asinou o inicio do expediente, se tardaron un ano e 
dous meses en saber qué modificacións había nese prego, o BNG tivo soamente dous días 
para  estudar  posibles  cambios  dun  prego  a  outro.  A  diferencia  é  que  agora  hai 
mensualmente 120 euros máis,  contando o IVE, para licitar,  parécelle  moi  raspado,  ao 
mellor  hai  que volvelo  traer  dentro de dous meses,  oxalá  que non.  Quen gañaría é a 
economía  do  Concello  que  non  ten  que  afrontar  tantas  avarías  e  a  seguridade  dos 
traballadores eléctricos. Esperan que se solucione canto antes e sabían que facía falta un 
vehículo novo.

VOTACIÓN E ACORDO

Sometido o asunto a votación, resulta aprobado por unanimidade dos concelleiros e das 
concelleiras asistentes, sendo vinte e un votos a favor (9 do PP, 7 do PSdeG-PSOE, 3 de 
AER e 2 do BNG)

Sendo as 22:22 h a Alcaldesa dispón un receso de 15 minutos, retomándose a sesión ás 
22:44 h

B) ACTIVIDADE DE CONTROL 

 

6. Dar conta das Resolucións da Alcaldía

Dáse conta das Resolucións da Alcaldía ditadas dende o 25/07/2021 ao 05/09/2021

 

7. Dar conta das seguintes resolucións da Alcaldía relativas á Liña 1 Investimentos 
do  Plan  de  obras  e  servizos  (Plan  Concellos)  2020  da  Deputación  Provincial  de 
Pontevedra núm. 937/2020, 936/2020, 940/2020, 26/2020, 2993/2020 e 2139/2020

Proposta da Alcaldía de 23/08/2021 con CV 79ZN9NAYSR9KXZ7HHNF5SA6NL: 

"Vistas as Bases reguladoras do Plan de obras e servizos (Plan de Concellos) 2020 da 
Deputación Provincial de Pontevedra, publicadas no BOP núm. 1 do 2 de xaneiro de 2020.

Vistas  as  resolucións  desta  Alcaldía  núm.  937/2020,  936/2020,  940/2020,  26/2020, 
2993/2020 polas que se acordou incluír no Plan de obras e servizos (Plan de Concellos) 
2020 diferentes investimentos para o seu financiamento con cargo a este Plan.

Considerando  que  a  Deputación  Provincial  de  Pontevedra  esixe  que,  xunto  coa 
documentación  xustificativa  dos  investimentos  financiados  con  cargo  o  Plan  Concellos 
2020, se acredite ter dado conta ao Pleno das resolucións polas que se acordou a inclusión 
dos mesmos no referido plan, esta Alcaldía, PROPÓN ao Pleno,

Único.- Dar conta das seguintes resolucións da Alcaldía relativas á Liña 1 Investimentos do 
Plan de obras e servizos (Plan Concellos) 2020 da Deputación Provincial de Pontevedra:

- Resolución núm. 937/2020 de data 23.04.2020, onde se resolve, entre outros, o seguinte: 
“(...) Primeiro.- Realizar con cargo ao Plan de obras e servizos (Plan Concellos) 2020 da 
Deputación Provincial de Pontevedra a obra de Actuacións na praia de Rande, en Cedeira, 
Redondela, cun orzamento de 43.705,59 euros, IVE engadido. (...)”

- Resolución núm. 936/2020 de data 23.04.2020, onde se resolve, entre outros, o seguinte: 
“(...) Primeiro.- Realizar con cargo ao Plan de obras e servizos (Plan Concellos) 2020 da 
Deputación  Provincial  de  Pontevedra  a  obra  de  Saneamento  no  lugar  de  Albagueira, 
Trasmañó, Redondela, cun orzamento de 57.290,58 euros, IVE engadido. (...)”

- Resolución núm. 940/2020 de data 23.04.2020, onde se resolve, entre outros, o seguinte: 
“(…) Primeiro.- Realizar con cargo ao Plan de obras e servizos (Plan Concellos) 2020 da 
Deputación Provincial de Pontevedra a obra de Ensanche do camiño do Val do Muíño, O 
Viso, Redondela, cun orzamento de 65.131,77 euros, IVE engadido. (...)”

- Resolución da Concellería de Medio Ambiente núm. 26/2020 de data 22.04.2020, onde se 
resolve, entre outros, o seguinte: “(…) Primeiro.- Realizar con cargo ao Plan de obras e 
servizos  (Plan  Concellos)  2020  da  Deputación  Provincial  de  Pontevedra  a  obra  de 
Saneamento en camiño A Costa, Chapela, Redondela, cun orzamento de 87.507,94 euros, 
IVE engadido. (...)”

-  Resolución  núm.  2993/2020  de  data  04.12.2020,  onde  se  resolve,  entre  outros,  o 
seguinte: “(…) Terceiro.- Financiar con cargo ao Plan de obras e servizos (Plan Concellos) 
2020 da Deputación Provincial de Pontevedra a Adquisición parcela anexa ao Convento de 
Vilavella para uso aparcadoiro público, cun orzamento de 449.349,00 euros, IVE engadido, 
en substitución do investimento  denominado  Servizos  e  pavimentación  na contorna do 
Pazo Torres de Agrelo, Redondela.”

-  Resolución  núm.  2139/2020  de  data  04.12.2020,  onde  se  resolve,  entre  outros,  o 
seguinte: “(…) Primeiro.- Realizar con cargo ao sobrante da Liña 3 do Plan de obras e 
servizos  (Plan  Concellos)  2020  da  Deputación  Provincial  de  Pontevedra,  a  obra  de 
Acondicionamiento  e  mellora  camiño  do  Galleiro,  camiño  da  Pelourenza  e  camiño  da 
Carballeira, Redondela, cun orzamento de 43.373,30 euros, IVE engadido.”

As concelleiras e concelleiros presentes quedan informados.

 

8. Dar conta da Resolución da Alcaldía 2021-1819 de delegación de competencias na 
concelleira Iria Vilaboa Álvarez

"Visto o artigo 21.3 da Lei 7/85 de 2 de abril  Reguladora das Bases do Réxime Local 
publicada no BOE do 3 de abril  e modificada pola lei 11/1999 de 21 de abril  e pola lei 
57/2003 de 16 de decembro de Medidas para a Modernización do Goberno Local. (LBRL) e 
61.3 e 4 da Lei 5/97 de xullo da Administración Local de Galicia (LALGA), publicada no 
DOG do 5 de agosto.

No uso das competencias que me confiren os artigos 43 e 44 do Real Decreto 2568/1986 
de 28 de novembro polo que se aprobou o Regulamento de Organización, Funcionamento 
e Réxime Xurídico das Corporacións Locais (ROF), RESOLVO

1. Delegar especialmente na concelleira Iria Vilaboa Álvarez a dirección interna e a xestión 
en xeral, sen que poida resolver mediante actos administrativos que afecten a terceiros, da 
área de Servizos Sociais, Persoas Maiores e Igualdade e Servizos Sociais comunitarios, 
inclúe os seguintes servizos

-Servizos sociais e promoción social

-Asistencia social primaria

-Coordinación dos servizos relacionados coa Infancia

-Axuda no Fogar

-Igualdade e Conciliación

-dirección e coordinación do centro de información á muller (CIM)

2. Dar traslado da presente resolución á concelleira interesada, con indicación do réxime 
de recursos, sen prexuízo do seu carácter executivo desde o día seguinte ó do presente 
decreto, advertíndolle de que delegación deberá ser aceptada por ésta, pero transcorridos 
3 días hábiles desde o seguinte ao da súa notificación, entenderase tácitamente aceptada 
se non manifestara o contrario de xeito expreso diante desta Alcaldía,

3.  Poñerse  en  coñecemento  do  pleno  do  Concello  na  primeira  sesión  que  celebre,  e 
publicaranse no Boletín Oficial da Provincia."

O Concello pleno queda entererado

 

9.  Dar  conta da Resolución designación de Presidenta do Consello  municipal  da 
muller

"Visto  o Consello  municipal  da muller  (CMM) do Concello  de Redondela  como órgano 

sectorial  complementario  de  consulta,  asesoramento  e  participación  nas  actuacións  e 
programas en materia de políticas de muller e igualdade de oportunidades do Concello de 
Redondela.

Visto o artigo 9 do Regulamento deste órgano sectorial  publicado no Boletín Oficial  da 
Provincia  núm.  141  do  venres  22  de  xullo  de  2011,  que  establece  como órganos  do 
Consello municipal da muller a Presidencia, a Vicepresidencia, o Pleno e a Secretaría.

Visto o artigo 10 do Regulamento que establece “A presidencia do Consello Municipal da 
Muller  será  exercida  polo  Alcalde  ou  Alcaldesa,  ou  a  concelleira  ou  concelleiro  que 
este/esta designe. 

A Presidencia exercerá a máxima representación co Consello Municipal da Muller.”.

Vista a Resolución de Alcaldía núm. 2021-1819 de data 30 de xullo de 2021 pola que se 
delega na concelleira Iria Vilaboa Álvarez a dirección interna e a xestión en xeral, sen que 
poida  resolver  mediante  actos  administrativos  que  afecten  a  terceiros,  da  área  de 
Igualdade, que inclúe os servizos Igualdade e Conciliación e Dirección e coordinación do 
Centro de información á muller (CIM).

Esta Alcaldía, ao abeiro das competencias que lle confire a lexislación vixente RESOLVE

Punto único.- Designar como Presidenta do Consello Municipal da Muller para o período 
2019-2023 á concelleira Iria Vilaboa Álvarez."

Os concelleiros e concelleiras presentes quedan informados.

 

10. Dar conta da Resolución da Alcaldía 2021-1906 de cambio de réxime adicación e 
retribucións do concelleiro Miguel A. Álvarez Ballesteros

"Visto o escrito presentado por Miguel Ángel Álvarez Ballesteros (36053025L), concelleiro 
do PP, con rexistro de entrada por rexistro xeral electrónico número 2021-E-RE-3766 de 
data 05/08/2021, mediante o cal solicita o cambio do sistema de exercicio do seu cargo, do 
que viña desenvolvendo polo sistema de asistencias ao réxime de adicación parcial para 
concelleiros sen responsabilidades de goberno, cunha adicación mínima de 12 horas/mes.

Tendo en conta o réxime retributivo dos membros da Corporación, aprobado polo pleno da 
corporación municipal, na sesión extraordinaria organizativa celebrada con data de 12 de 
xullo de 2019, no exercicio das atribucións recoñecidas no artigo 21.1.s) da LBRL, esta 
Alcaldía resolve :

1º.-  Acceder  ao  solicitado  e  recoñecer  que  o  cambio  no  exercicio  do  seu  cargo  de 
concelleiro, pasando de asistencias ao réxime de adicación parcial sen responsabilidades 
de  goberno,  cunha  adicación  mínima  de  12  horas/mes,  cunhas  retribucións  de  432  € 
brutos/mes en doce mensualidades, con efectos a partir da nómina correspondente ao mes 
de agosto de 2021.

2º.- Informar desta resolución aos departamentos de Persoal, Intervención, e Tesourería e 
notificar á concelleiro interesada, para o seu coñecemento e efectos."

O pleno do Concello queda informado

11. Dar conta da Resolución da Alcaldía 2021-2091 de aceptación renuncia e nova 
delegación de competencias en concelleiros e concelleiras

"Visto o escrito conxunto presentado polos concelleiros do grupo municipal AER: Roberto 
Villar Rodríguez, Daniel  Boullosa Martínez e Xosé Manuel Vila Soutullo,  con rexistro de 
entrada no concello número 2021-E-RC-11940 de data 31/08/2021, de renuncia ás súas 
competencias delegadas xenericamente, mantendo as súas actas como concelleiros.

Visto o artigo 21.3 da Lei 7/85 do 2 de abril,  Reguladora das Bases do Réxime Local, 
(LBRL) e 61.3 e 4 da Lei 5/97 de xullo da Administración Local de Galicia (LALGA),

Visto que para o bo funcionamento do concello e manter a súa estrutura e organización, 
considérase axeitado que a Alcaldía Presidencia reestruture ás devanditas competencias 
delegadas no seu día.

No uso das competencias que me confiren os artigos 43 e 44 do Real Decreto 2568/1986 
de 28 de novembro polo que se aprobou o Regulamento de Organización, Funcionamento 
e Réxime Xurídico das Corporacións Locais (ROF), RESOLVO,

PRIMEIRO: Aceptar a renuncia conxunta presentada polos concelleiros do grupo político 
municipal  AER: Roberto Villar  Rodríguez, Daniel  Boullosa Martínez e Xosé Manuel Vila 
Soutullo,  con  rexistro  de  entrada  no  concello  o  31/08/2021,  con  número  ****,  ás 
competencias que foron delegadas xenericamente mediante as Resolucións da Alcaldía 
núm. 2019-1939 de data 09/07/2019, de modificación número 2020-1951 de 31/08/2020, 
número 2021-0823 de data 09/04/2021 e, número 2021-1703 do 16/07/2021, nas seguintes 
áreas:  Medio  Ambiente,  Cultura  e  Turismo  e,  Transparencia,  Novas  Tecnoloxías  e 
Participación Cidadá.

SEGUNDO.-  Delegar  especialmente  a  dirección  interna  e  a  xestión  en  xeral,  sen  que 
poidan  resolver  mediante  actos  administrativos  que  afecten  a  terceiros,  nos  seguintes 
concelleiros e concelleiras das seguintes áreas:

Ignacio  Eduardo  González  Lago,  concelleiro  de  Deportes,  Medio  Mariño,  Transición 
Enerxética, Seguridade e Interior, que inclúe os seguintes servizos:

 Promoción e fomento do deporte 

 Instalacións Deportivas 

 Piscina de Redondela 

 Piscina de Chapela 

 Campamentos 

 Medio Mariño 

 Transición enerxética 

 Coordinación e organización da entidade local, interior 

 Padrón Municipal 

 Seguridade e mobilidade cidadá 

 Seguridade e orde pública 

 SEIS 

 Protección civil 

María Castro Abad, concelleira de Economía e Facenda, Urbanismo e Vivenda, Emprego e 
Turismo, que inclúe os seguintes servizos:

 Intervención 

 Xestión de Tributos 

 Tesourería 

 Transferencias a Entidades Locais 

 Administración Xeral de Vivenda e urbanismo 

 Urbanismo: planeamento, xestión, execución e disciplina 

 Vivenda 

 Promoción e xestión de vivenda de protección pública 

 Conservación e rehabilitación da edificación 

 PXOM 

 Emprego 

 Patrimonio 

 Ordenación e promoción turística 

Vicente  Lamas Guisande,  concelleiro  de Vías e Obras,  Benestar  Comunitario,  Feiras e 
Mercados , Transporte, e Servizos Públicos Básicos, que inclúe os seguintes servizos:

 Vías Públicas 

 Carpintería 

 Pavimentación Vías Públicas 

 Cemiterio e servizos funerarios 

 Feiras 

 Mercado de Redondela 

 Mercado de Chapela 

 Promoción e mantemento e desenvolvemento do transporte 

 Outras actuacións sectoriais 

 Saneamento 

 Abastecemento domiciliario de agua potable 

 Alumeado público 

Olga  María  García  Ballesteros,  concelleira  de  Ensino  e  Conservatorio  e  Xuventude, 
Transparencia,  Novas  Tecnoloxías  e  Participación  Cidadá,  que  inclúe  os  seguintes 
servizos:

 Creación e funcionamento de centros docentes 

 Ensino 

 Conservatorio 

 Actividades de mocidade 

 Transparencia 

 Participación Cidadá 

 Novas Tecnoloxías 

 Consumo 

 Radio Redondela 

Alberto  Álvarez  Pérez,  concelleiro  de  Persoal  (excepto  xefatura  superior),  Parques  e 
Xardíns, Limpeza Viaria e Medio Ambiente

 Parques e xardíns 

 Limpeza viaria 

 Recollida, xestión e tratamento de residuos 

 Xestión de residuos sólidos urbanos 

 Administración Xeral do Medio Ambiente 

 Outras actuacións do Medio Ambiente 

 Protección da Salubridade Pública 

 Hospitais e Centros de Saúde 

 Recursos Humanos 

 Prevención de Riscos Laborais 

 Concesións de vacacións e permisos laborais 

Iria  Vilaboa  Álvarez,  concelleira  de  Servizos  Sociais,  Persoas  Maiores,  Igualdade  e 
Servizos Sociais Comunitarios e Promoción Social e Cultura , inclúe os seguintes servizos

 Servizos sociais e promoción social 

 Asistencia social primaria 

 Coordinación dos servizos relacionados coa Infancia 

 Axuda no Fogar 

 Igualdade e Conciliación 

 dirección e coordinación do centro de información á muller (CIM) 

 Administración Xeral da Cultura 

 Biblioteca Pública de Redondela 

 Axencia da Lectura de Chapela 

 Arquivos 

 Equipamento culturais e museos 

 Aula de interpretación de Rande 

 Programación cultural 

 Protección e xestión do Patrimonio Histórico artístico 

 Festas Populares e Festexos 

TERCEIRO: Dar traslado da presente resolución aos/ás concelleiro/as interesados/as con 
indicación do réxime de recursos,  sen prexuízo do seu carácter  executivo desde o día 
seguinte ó do presente decreto. Advírteselle aos Srs. e Sras. concelleiro/as delegados que 
a delegación deberá ser aceptada por estes, pero transcorridos 3 días hábiles desde o 
seguinte ao da súa notificación entenderanse tacitamente aceptadas se non manifestaran o 
contrario de xeito expreso diante desta Alcaldía

CUARTO: Dar conta ao pleno do Concello na primeira sesión que celebre e proceder á súa 

publicación no Boletín Oficial da Provincia."

O pleno do Concello queda informado.

 

12. Dar conta da Resolución da Alcaldía 2021-2114 de modificación nomeamentos 
dos Tenentes da Alcaldesa

"Vistos os artigos 21.2 e 23.3 da Lei 7/85 de 2 de abril Reguladora das Bases do Réxime 
Local (LBRL), - os artigos 62 e 63 da Lei 5/97 de xullo da Administración Local de Galicia 
(LALGA e os artigos 46 a 48 do Real Decreto 2568/1986 de 28 de novembro polo que se 
aprobou  o  Regulamento  de  Organización,  Funcionamento  e  Réxime  Xurídico  das 
Corporacións Locais (ROF)

Vista a Resolución da Alcaldía número 2019-1940 de data 09/07/2019 de nomeamento de 
Tenentes da Alcaldesa, e as modificacións na súa composición por Resolución da Alcaldía 
núm. 2020-1762 de data 05/08/2020 e Resolución da Alcaldía número 2021-0863 de data 
15/04/2021

Considerando o escrito de renuncia presentado por Roberto Villar Rodríguez, con número 
2021-E-RC-11940 de data 31/08/2021

En uso das atribucións que me confire o ordenamento xurídico, RESOLVO

Primeiro:  Establecer  en  dúas  as  tenencias  de  Alcaldía,  que  serán  ocupadas  polos 
seguintes concelleiros:

Primeira: Maria Castro Abad

Segunda: Vicente Lamas Guisande

Terceiro: Notificar a presente resolución ás persoas interesadas, dar conta da mesma ao 
pleno  do  Concello  e  proceder  a  sua  publicación  no  Boletín  Oficial  da  Provincia  e  no 
Taboleiro de anuncios do Concello, sen prexuízo da sua plena validez e eficacia xurídicas a 
partir do día seguinte ao desta data."

O pleno do Concello queda informado.

 

13. Dar conta da Resolución da Alcaldía 2021-2092 de modificación dos membros da 
Xunta de Goberno local

"Vistos os artigos 21 b) e 23 da Lei 7/85 de 2 de abril Reguladora das Bases do Réxime 
Local (LBRL), 65 da Lei 5/97 de xullo da Administración Local de Galicia (LALGA) e 35, 43, 
44,  46  e  5  do  Real  Decreto  2568/1986  de  28  de  novembro  polo  que  se  aprobou  o 
Regulamento de Organización, Funcionamento e Réxime Xurídico das Corporacións Locais 
(ROF)

Vista a Resolución da Alcaldía 2019-14-941 do 09/07/2019 de constitución da Xunta de 
Goberno Local e designación dos seus membros

Considerando  o escrito  de renuncia  dos concelleiros  do grupo municipal  AER ,  Daniel 
Boullosa  Martínez  e  Roberto  Villar  Rodríguez  ao seu  nomeamento  como membros  da 
Xunta de Goberno local número 2019-1941 de data 09/07/2019 e número 2021-0579 de 

data 05/03/2021, respectivamente, e vista tamén a resolución da alcaldía de aceptación 
desta renuncia, número 2021-2091 de data 31/08/2021

Tendo en conta o anterior,  e  en uso das das atribucións  que me confire a  lexislación 
vixente, RESOLVO:

Primeiro:  Nomear  como  novos  membros  membros  da  Xunta  de  Goberno  Local  aos 
seguintes concelleiro e concelleira: Ignacio E. González Lago e Iria Vilaboa Álvarez

Quedando, polo tanto, conformada polos seguintes membros, con efectos do 01/09/2021:

1. María Castro Abad

2.Vicente Lamas Guisande

3.Olga María García Ballesteros

4.Alberto Álvarez Pérez

5.Ignacio E. González Lago

6.Iria Vilaboa Álvarez

Segundo: Notificar a presente resolución ás persoas interesadas, dar conta da mesma ao 
pleno  do  Concello  na  seguinte  sesión  que  se  celebre.  Proceder,  así  mesmo  á  súa 
publicación no Boletín Oficial da Provincia e no Taboleiro de anuncios do Concello sen 
prexuízo da súa plena validez dende a data desta resolución."

Os concelleiros e concelleiras presentes quedan informados.

 

14. Dar conta da Resolución da Alcaldía 2021-2102 de designación presidencias das 
comisións informativas

"Visto o acordo plenario de data 12/07/2019 de creación e composición das comisións 
informativas permanentes e a especial de procedementos selectivos e vista a Resolución 
da  Alcaldía  número  2019-2032  de  data  19/07/2019  de  nomeamento  de  presidentes  e 
corrección  de erro  por  Resolución  da  Alcaldía  número 2019-2037  de 22/07/2019  e  as 
modificacións  introducidas  por  Resolución  da  Alcaldía  número  2020-2059  de  data 
14/09/2020 e número 2021-0901 de data 20/04/2021

Segundo o disposto polo artigo 125 do Real Decreto 2568/1986, do 28 de novembro, e 
artigo 48 do Regulamento Orgánico municipal, RESOLVO

Modificar a presidencia das seguintes comisións, que pasarán a ser desempeñadas polas 
seguintes persoas:

1.Servizos Sociais e Igualdade: Iria Vilaboa Álvarez

2.Participación Cidadá, Novas Tecnoloxías e Transparencia: Olga M. García Ballesteros

3.Cultura e Turismo : María Castro Abad

4.Interior, Transición Enerxética e Patrimonio : María Castro Abad

5.Medio Ambiente, Medio Mariño e Sanidade: Alberto Álvarez Pérez

6.Procedementos Selectivos: Alberto Álvarez Pérez"

O Concello pleno queda informado.

15. Dar conta da Resolución da Alcaldía 2021-2112 de cambio de réxime de adicación 
e retributivo dos concelleiros Roberto Villar Rodríguez, Xosé Manuel Vila Soutullo e 
Daniel Boullosa

ANTECEDENTES

"Visto  o  acordo  adoptado  polo  concello  pleno  en  sesión  extraordinaria  organizativa 
celebrada o día 12 de xullo de 2019 polo que se acorda o réxime retributivo dos membros 
da corporación, en base ao disposto nos artigos 75 e 75 bis. 1 da Lei 7/85 de 2 de abril  
Reguladora das Bases do Réxime Local (LBRL) e 13 do Real Decreto 2568/1986 de 28 de 
novembro polo que se aprobou o Regulamento de Organización, Funcionamento e Réxime 
Xurídico das Corporacións Locais (ROF) e as Resolución da Alcaldía número 2019-2034 
de data 19/07/2019, número 2019-2264 de data 13/08/2019 e número 2021-0907 de data 
21/04/2021

Vistas  as  solicitudes  de  cambio  de  adicación  e  réxime  retributivo  presentadas  polos 
concelleiros do grupo municipal  de AER, Roberto Villar  Rodríguez, número 2021-E-RC-
11944,  polo  concelleiro  Xosé  Manuel  Vila  Soutullo,  número  2021-E-RC-11943,  e  polo 
concelleiro Daniel Boullosa Martínez, número 2021-E-RC-11942, en data 01/09/2021

En uso das atribucións que me confire a lexislación vixente,RESOLVO a modificación do 
réxime retributivo dos seguintes concelleiros e concelleira, nos seguintes termos: 

PRIMEIRO:  Acceder  ao  solicitado  e  recoñecer  o  cambio  aos  seguintes  réximes  de 
adicación e retributivos:

Os concelleiros Roberto Villar Rodríguez e Xosé Manuel Vila Soutullo pasan ao réxime de 
concelleiros sen responsabilidade de goberno (adicación mínima de 12 h/mes): 432€ brutos 
/mes en 12 mensualidades)

O concelleiro  Daniel Boullosa Martínez,  pasa ao réxime de Voceiro dos grupos políticos 
(adicación mínima de 16 h/mes): 675 € brutos/ mes en 12 mensualidades 

SEGUNDO: Notificar a presente resolución ás persoas interesadas,  dar conta da mesma 
ao pleno do Concello e proceder a sua publicación no Boletín Oficial da Provincia e no 
Taboleiro de anuncios do Concello, sen prexuízo da sua plena validez e eficacia xurídicas a 
partir da data desta resolución."

As concelleiras e os concelleiros quedan enterados.

 

16. Dar conta da Resolución da Alcaldía 2021-1793 de aprobación do expediente de 
modificación de créditos MC 19-21 tc 07-21

"Visto o disposto nos artigos 179 e 180 do Real Decreto Lexislativo 2/2004, de 5 de marzo, 
polo que se aproba o Texto Refundido da Lei 39/88, de 28 de decembro, Reguladora das 
Facendas Locais, nos artigos 40 a 42 do Real Decreto 500/90, de 20 de abril, polo que se 
desenvolve o Capítulo Primeiro do Título VI da Lei 39/88, de 28 de decembro, Reguladora 
das  Facendas  Locais,  así  coma  nas  Bases  de  Execución  do  Orzamento  do  Excmo. 
Concello de Redondela para o ano 2018, prorrogadas para o ano 2021.

Vistos e lidos os antecedentes deste expediente: Memoria de Alcaldía-Presidencia MC 19-
21 tc 07-21: Informe preceptivo da Intervención Municipal (Ref: ASR-25.06.21.1) de data 25 
de xuño de 2021 constando de seis páxinas con antecedentes, lexislación aplicable, sete 

consideracións e conclusión.  Vista a certificación de existencia de crédito 25.06.21.1 de 
data 17 de xuño de 2021.

RESOLVO:

Aprobar  con  carácter  definitivo,  firme  e  executivo  sen  necesidade  de  máis  trámites  o 
expediente de modificación de créditos MC 19-21 tc 07-21 por un importe total de 1,00 € 
supoñendo que:

Aplicación de gastos cuxo crédito se minora

APLICACIÓN ORZAMENTARIA IMPORTE

1331A/2100001 Ordenación, tráfico e estacionamento / Sinalización horizontal 1,00 €

Aplicación de gastos cuxo crédito se incrementa

APLICACIÓN ORZAMENTARIA IMPORTE

1331A/6000000 Ordenación, tráfico e estacionamento / Compra de terreos e outros 1,00 €

 Así mesmo, que se proceda pola Intervención a introducir as modificacións de créditos 
aprobadas na contabilidade da Corporación con efectos inmediatos."

 

 O Concello pleno queda enterado.

 

17.  Dar  conta da Resolución da Alcaldía 2021-1804 de aprobación do expediente 
modificación de créditos MC 23-21 tc 09-21

"Visto o disposto nos artigos 179 e 180 do Real Decreto Lexislativo 2/2004, de 5 de marzo, 
polo que se aproba o Texto Refundido da Lei 39/88, de 28 de decembro, Reguladora das 
Facendas Locais, nos artigos 40 a 42 do Real Decreto 500/90, de 20 de abril, polo que se 
desenvolve o Capítulo Primeiro do Título VI da Lei 39/88, de 28 de decembro, Reguladora 
das  Facendas  Locais,  así  coma  nas  Bases  de  Execución  do  Orzamento  do  Excmo. 
Concello de Redondela para o ano 2018, prorrogadas para o ano 2021.

Vistos e lidos os antecedentes deste expediente: Memoria de Alcaldía-Presidencia MC 23-
21 tc 09-21, Informe preceptivo da Intervención Municipal (Ref: ASR-30.07.21.1) de data 30 
de xullo de 2021 constando de seis páxinas con antecedentes, lexislación aplicable, sete 
consideracións e conclusión. Vista a certificación de existencia de crédito Certif-30.07.21.1 
de data 30 de xullo de 2021.

RESOLVO:

Aprobar  con  carácter  definitivo,  firme  e  executivo  sen  necesidade  de  máis  trámites  o 
expediente  de  modificación  de  créditos  MC  23-21  tc  09-21  por  un  importe  total  de 
56.000,00 € supoñendo que:

APLICACIÓN(S) ORZAMENTARIA(S) MINORADA(S) IMPORTE

3341A/2260909
Promoción cultural / Actividades culturais e festivas organizadas 
polo Concello

56.000,00 €

TOTAL 56.000,00 €

APLICACIÓN(S) ORZAMENTARIA(S) INCREMENTADA(S) IMPORTE

3341A/4890005 Promoción cultural / Convenio Asociación Cultural Xente Titiriteira 56.000,00 €

TOTAL 56.000,00 €

Así mesmo, que se proceda pola Intervención a introducir  as modificacións de créditos 
aprobadas na contabilidade da Corporación con efectos inmediatos."

Os concelleiros e concelleiras quedan informados

 

18. Dar conta da Resolución da Alcaldía 2021-1840 de aprobación do expediente de 
modificación de créditos MC 24-21 gc 10-21

"Visto o disposto no artigo 181 do Real Decreto Lexislativo 2/2004, de 5 de marzo polo que 
se aproba o texto refundido da Lei 39/88, de 28 de decembro, Reguladora das Facendas 
Locais, nos artigos 43 e 44 do Real Decreto 500/90, de 20 de abril, polo que se desenvolve 
o  Capítulo  Primeiro  do  Título  VI  da  Lei  39/88,  de  28  de  decembro,  Reguladora  das 
Facendas  Locais,  así  como  as  Bases  de  Execución  do  Orzamento  do  Concello  de 
Redondela para o ano 2018, prorrogadas para 2021.

Vistos  os  antecedentes  deste  expediente:  Memoria  de Alcaldía  MC 24-21 gc  10-21,  o 
Informe favorable e preceptivo da Intervención Municipal (Ref: ASR-03.08.21.1 de data 3 
de agosto de 2021), que consta de seis páxinas cuns antecedentes, lexislación aplicable, 
oito consideracións e conclusión.

Visto que o órgano competente para a aprobación desta modificación de crédito é esta 
Alcaldía.

RESOLVO:

 Aprobar a xeración de crédito, expediente de modificación de créditos MC 24-21 gc 10-21 
por  un  importe  de  641.651,46  €  e  introducir  no  orzamento  e  na  contabilidade  esta 
modificación nas aplicacións que a continuación se detallan:

Pola parte de ingresos:

PARTIDA(S) ORZAMENTARIA(S) IMPORTE

7610021 Subv. Deputación Plan Concellos 2021 450.686,84 €

7510066 Subv. AMTEGA Dixitaliz. Arquivos 2021 37.405,90 €

4508032 Subv Xunta: contratación persoal perceptor de RISGA 153.558,72 €

TOTAL 641.651,46 €

Mentres que por parte de gastos, as aplicacións orzamentarias a incrementar son:

APLICACIÓN(S) ORZAMENTARIA(S) IMPORTE

 1531A/6190012 Vías Públicas / Humanización Avenida Santa Mariña PC 
2021 450.686,84 €

 3341A/6890000 Arquivo Municipal / Dixitalización de arquivos (Fotsca e 
Padrón) 37.405,90 €

APLICACIÓN(S) ORZAMENTARIA(S) IMPORTE

1531A/1310001 Vías Públicas / Retribucións Básicas RISGA 28.377,76 € 

1531A/1310030 Vías Públicas / Retribucións complem. CD – RISGA 15.782,76 €

1531A/1310031 Vías Públicas / Retribucións complem. CE – RISGA 23.308,16 €

1531A/1600000 Vías Públicas / Seguridade Social 25.503,12 €

1631A/1310001 Limpeza Viaria / Retribucións Básicas RISGA 18.918,51 €

1631A/1310030 Limpeza Viaria / Retribucións complem. CD – RISGA 10.521,84 €

1631A/1310031 Limpeza Viaria / Retribucións complem. CE – RISGA 15.538,77 €

1631A/1600000 Limpeza Viaria / Seguridade Social 15.607,80 €

TOTAL 641.651,46 €

 "

 

As concelleiras e concelleiros quedan informados.

 

19. Resolución da Alcaldía 2021-2042 de aprobación do expediente de modificación 
de créditos MC 25-21 tc 10-21

Visto o disposto nos artigos 179 e 180 do Real Decreto Lexislativo 2/2004, de 5 de marzo, 
polo que se aproba o Texto Refundido da Lei 39/88, de 28 de decembro, Reguladora das 
Facendas Locais, nos artigos 40 a 42 do Real Decreto 500/90, de 20 de abril, polo que se 
desenvolve o Capítulo Primeiro do Título VI da Lei 39/88, de 28 de decembro, Reguladora 
das  Facendas  Locais,  así  coma  nas  Bases  de  Execución  do  Orzamento  do  Excmo. 
Concello de Redondela para o ano 2018, prorrogadas para o ano 2021.

Vistos e lidos os antecedentes deste expediente: Memoria de Alcaldía-Presidencia MC 25-
21 tc 10-21, Informe preceptivo da Intervención Municipal (Ref: APN.24.08.21.1) de data 24 
de agosto de 2021 constando de seis páxinas con antecedentes, lexislación aplicable, sete 
consideracións e conclusión. Vista a certificación de existencia de crédito Certif-24.08.21.3 
de data 24 de agosto.

RESOLVO: 

Aprobar  con  carácter  definitivo,  firme  e  executivo  sen  necesidade  de  máis  trámites  o 
expediente de modificación de créditos MC 25-21 tc 10-21 por un importe total de 3.425,05 
€ supoñendo que:

INCREMENTAR as aplicacións:

APLICACIÓN ORZAMENTARIA IMPORTE

1321A/1510000 Policía Local / Gratificacións funcionarios 984,99 €

1531A/1510000 Vías e Obras/ Gratificacións funcionarios 386,02 €

1651A/1510000 Alumeado público / Gratificacións funcionarios 148,90 €

1701A/1510000 Medio Ambiente/ Gratificacións funcionarios 1.658,70 €

9221A/1510000
Coord.  e  organiz.  institucional  das  EELL  /  Gratificacións 
funcionarios 

97,58 €

9241A/1510000 Particip. Cidadá / Gratificacións funcionarios 148,86 €

TOTAL 3.425,05 €

MINORAR a aplicación:

APLICACIÓN ORZAMENTARIA IMPORTE

1321A/1210100 Policía Local / Complemento Específico 3.425,05 €

Así mesmo, que se proceda pola Intervención a introducir  as modificacións de créditos 
aprobadas na contabilidade da Corporación con efectos inmediatos."

 

O Concello pleno queda informado. 

 

O Sr.  Boullosa manifesta a posible existencia dun erro na resolución de delegacións de 
competencias  da concelleira  Iria  Álvarez  Vilaboa  respecto  da  Aula  de  Interpretación  de 
Rande, entenden que pertence a área de turismo esa xestión.

A Alcaldesa responde que se trata dunha dación de conta e en todo caso comprobarase coa 
Secretaría.

20. Mocións

20.1 Moción do BNG contra a trata e explotación sexual

ANTECEDENTES

A historia  da prostitución ao longo dos anos vai  unida ao sometemento e compra das 
mulleres e dos seus corpos. 

Unha sociedade que acredita firmemente na igualdade entre homes e mulleres, non pode 
consentir o sometemento no que se atopan as mulleres dentro do sistema prostitucional.

A prostitución é tamén un modo de violencia machista. As mulleres son mercadas para 
satisfacer  o  privilexio  masculino.  Lembremos  que  o  99,7%  dos  demandantes  de 
prostitución son homes.

Regular  a  prostitución  lexitima  o  sistema  patriarcal,  e  desbota  o  modelo  de  relacións 
simétricas entre homes e mulleres.

Se lexitimamos a prostitución, estamos lexitimando as relación desiguais, as relacións de 
poder, de subordinación e de control contra as que como sociedade debemos loitar todos 
os días, desde as institucións e como cidadanía.

Regular a prostitución significa aceptar a explotación sexual como unha categoría laboral, 
como  unha  saída  aceptábel  para  calquera  muller  en  situación  desfavorábel.  Significa 
ademais, non dar resposta aos motivos reais polos que as mulleres son introducidas no 
sistema prostitucional, condición social, procedencia, etc., e avalar a prostitución como un 
modo de erradicación da pobreza feminina.

A  prostitución  vai  unida  a  un  sistema  neoliberal  que  acepta  a  explotación  sexual  de 
mulleres e nenas como parte do PIB dun país. 

O estado español é xa o terceiro destino favorito en canto a turismo sexual.  Regular  o 
sistema prostitucional traerá consigo máis demanda e polo tanto os proxenetas precisarán 
de máis mulleres e nenas para ser prostituídas. Para ser tratadas.

Que sociedade estamos a construír si elaboramos planos de igualdade, leis de violencia de 
xénero, si falamos de educación en igualdade, e despois perpetuamos o rol nas nosas 
nenas de que poden ser mercadas en calquera momento por un home? E nos nosos nenos 
que mensaxe envíamos si saben desde crianzas que poden pagar por usar o corpo, o 
tempo e a vida dunha muller?

O movemento  abolicionista  leva  anos  arroxando  luz  ao  problema  da  prostitución,  e  a 
vulneración dos dereitos humanos das persoas prostituídas.  Dereitos esenciais  como o 
dereito de toda persoa a non ser abusada nen utilizada sexualmente nen de forma gratuita 
nen a cambio de ningunha compensación económica.

Porén o abolicionismo pon o foco sobre os proxenetas e os prostituidores. Sabemos que o 
modo de erradicar a prostitución é denunciar, perseguir e penalizar ao prostituidor (cliente).

Suecia penaliza aos homes que mercan a mulleres e crianzas con fins de comercio sexual, 
con penas de cárcere. A Lei sueca que prohibe a compra de servizos sexuais, non á venda 
dos mesmos, entrou en vixencia o 1 de xaneiro de 1999. En ningún caso se dirixe contra as 
mulleres  prostituídas,  nen  pretende  a  sua  penalización  ou  sanción.  Pola  contra  si  se 
realizan  intervencións  coas  mulleres  prostituídas  para  detectar  as  súas  necesidades. 
Educación, programas de saída da prostitución, capacitación laboral etc…

As cifras falan en Suecia da diminución da trata de persoas. Da diminución do número de 
prostituidores e da diminución das mulleres prostituídas.

Temos  que  lembrar  que,  segundo  estudos  realizados  sobre  violencia  e  estrés  post-
traumático a mulleres prostituídas en países europeos, o 71% das mulleres prostituídas 
sofreron  violencia  física  na  prostitución,  62% foron  violadas  e  o  89% querían  saír  da 

prostitución pero non tiñan outro modo de supervivencia.

Somos conscientes de que a erradicación da prostitución precisa non só de vontades, e de 
colaboración entre os distintos colectivos implicados na loita contra a trata, senón tamén de 
recursos  para  a  formación,  a  educación  e  o  fortalecemento  dunha  intervención  social 
axeitada ás vítimas.

Por todos os motivos expostos e como mulleres e homes concienciados da necesidade de 
converter  a  nosa  sociedade  nunha  sociedade  onde  mulleres  e  homes  vivamos  en 
igualdade,  libres de explotación sexual,  de violencia  e de trata de mulleres e crianzas, 
propoñemos ao Pleno da Corporación Municipal a adopción dos seguintes

ACORDOS:

1. Declarar  ao Concello  de  Redondela,  concello  libre  de trata  de mulleres,  nenas  e 
nenos con fins de explotación sexual.

2. O Concello  de Redondela  comprométese a elaborar  campañas para sensibilizar  e 
difundir a importancia da erradicación da prostitución por ser outro modo máis de violencia 
contra  as  mulleres;  poñendo  fincapé  sempre  na  deslixitimización  da  figura  dos 
prostituidores, verdadeiros responsábeis e cómplices desta violencia de xénero.

3. O Concello de Redondela comprométese a reforzar a través dos seus servizos sociais 
e  do CIM a atención integral  ás mulleres  en situación de prostitución:  atención social, 
psicolóxica, acompañamento, inserción socio-laboral.

4. O Concello  de Redondela  instará ao goberno da Xunta de Galiza á inclusión das 
mulleres  vítimas  de  trata  identificadas  na  Galiza  no  marco  de  axudas  das  vítimas  de 
violencia de xénero, en especial, ao referido aos plans de inserción sociolaboral efectiva.

INTERVENCIÓNS

Expón a moción a Sra. García Cruz. Di que se trata de declarar ao Concello de Redondela 
libre de trata de mulleres, nenas e nenos con fins de explotación sexual. 

A prostitución vai unida á violencia ao sometemento das mulleres e o seus corpos. Non 
podemos entender a igualdade mentres haxa prostitución.  A prostitución é un modo de 
violencia machista, o 99,7 % dos clientes son homes. Regular  a prostitución lexitima o 
modelo patriarcal. Se regulamos a prostitución estamos apoiando as relacións de poder 
onde un home compra unha muller, e nós non podemos estar de acordo con esta situación.

Se aceptamos a explotación sexual estamos aceptando as relacións de sometemento entre 
o patriarcado e o capitalismo. A pobreza feminina está ligada sempre á prostitución, por iso 
poñemos isto enriba da mesa.

De nada vale falar de igualdade se non erradicamos a prostitución. É unha cuestión que o 
movemento abolicionista nos reclama.  Por iso convidamos ao movemento feminista de 
Redondela As Paxaretas.

O abolicionismo pon o foco sobre os proxenetas e puteiros, nunca sobre as mulleres que 
están  neste  momento  en  situación  de  prostitución.  Noutros  movementos,  como  o 
regulacionismo, si que están poñendo o foco sobre as mulleres. Queremos poñer o foco 
sobre  os  homes  que  consumen  prostitución  e  os  proxenetas  que  participan  no 
enriquecemento económico. 

Poñemos como exemplo a Suecia que dende o ano 1999 está poñendo o foco sobre o 
movemento abolicionista para axudar a estas mulleres a saír dese patriarcado no que as 
mulleres son obrigadas a vender os seus corpos, porque aínda que nun primeiro momento 
poidan dar o seu consentimento, é unha realidade que ese consentimento vai ligado a que 

non  teñen  os  medios  económicos  suficientes  nin  a  formación  suficiente  para  outro 
desenvolvemento laboral. 

Somos conscientes de que a erradicación da prostitución precisa non só de vontades e 
colaboración entre os distintos colectivos, senón tamén de recursos e formación.

Queremos  que  o  Concello  de  Redondela  faga  fundamentalmente  formación,  para  as 
mulleres pero tamén sobre os homes que consumen prostitución.  E non só no modelo 
historicamente  entendido  senón  que  entendemos  que  hai  outros  modelos  que  están 
vixentes  nas redes sociais  que permite que un home poda comprar  a  unha muller  en 
calquera momento.

Esta  moción  vén  dada  polo  movemento  abolicionista  pero  tamén  outros  concellos  de 
España e de Galicia, como o de As Pontes que leva tempo traballando nesta moción.

Tamén poñer  o foco sobre  a violencia  que se exercen sobre as  mulleres,  de carácter 
extremo, nestas relacións económicas. 

Solicitamos que dende este pleno se fagan con consistencia os seguintes acordos que 
expoñen na moción.

Propoñen que o Concello de Redondela se posicione públicamente en contra da compra do 
corpo das mulleres e que o CIM se poña a traballar nesta cuestión xunto coa Xunta de 
Galicia. 

É evidente que o abolicionismo é un movemento moi estendido  a nivel europeo e mundial 
e se queremos estar a vangarda do feminismo temos que apoiar esta cuestión.

O Sr. Boullosa, di que é un debate que está na rúa na actualidade. Menciona a tese de 
Aitana Ballester, que di que na lexislación española o modelo abolicionista comezouse a 
tratar na segunda república, no 1935. Coa chegada do o réxime franquista botouse atrás 
unha leve proposta de regularización, non de abolición nin de legalización da prostitución.

A prostitución move en España 5 millóns  ao día,  sendo moi  superior  en beneficios  ao 
narcotráfico. Visualizar a prostitución coma unha forma de ocio e non interiorizalo como 
unha grave desigualdade entre homes e mulleres lévanos a que inconscientemente, pola 
súa parte, sexan cómplices desa explotación sexual.

Mesmo na propia agrupación se da un debate igual que no BNG, que existe división. No 
caso  do  BNG xa  no  ano  2008,  no  que  Ana  Pontón  acusa  ao  PSdeG de  defender  o 
abolicionismo pero non introducir modificacións na lexislacións. A posición do BNG non se 
basea en moralismos, senón na constatación de que esas supostas posicións de defensa 
dos dereitos das mulleres o que fan é condenalas á marxinalidade. Dentro da asociación 
hai  varias  correntes  de  pensamento  que  coinciden  co  criterio  de  Ana  Pontón  nesas 
declaracións.

No ano 2004 o BNG cre que regulala é o modelo menos malo para a protección social das 
mulleres. Se evoluciona dentro do BNG, igual que dentro doutras correntes políticas, cara 
unha abolición desta forma de explotación.

A Sra. Vilaboa, di que dende o PSOE consideramos que é un problema global,  somos 
realistas, coñecemos de primeira man os datos do CIM e Servizos Sociais e Policía local, 
somos realistas e sabemos que si existe a prostitución no noso Concello, pero non existe 
unha rede de proxenetas, mafias ou locais onde se traballa dun xeito forzoso.

Non falo de prostitutas,  falarei  de prostitución,  porque se exerce na súa maioría sobre 
mulleres pero tamén sobre persoas de calquera xénero e condición sexual.

O PSOE colocándose radicalmente ao carón das vítimas e en contra do negocio do sexo 
que se nutre do sufrimento, da explotación e da violación dos dereitos humanos. O PSOE 
defínese,  de xeito  reiterado,  como abolicionista  da prostitución.  Loitará  sempre por  un 
modelo social de igualdade, de respecto á dignidade e de defensa aos dereitos humanos. 
Así  o demostrou xa co plan de continxencia  contra a violencia  de xénero ante a crise 
derivada da Covid 19. 

Redondela cumpre ao 100% con todas as medidas propostas nese plan, entre outras a 
declaración  de  servizos  esenciais  de  acollida  para  as  vítimas  de  violencia  de  xénero, 
incluídos os servizos para as vítimas de explotación sexual e trata con fins de explotación 
sexual. Medidas como o dereito á información, incluso por wassap, medidas que garanten 
a protección integral das vítimas con servizos ambulatorios de asistencia integral, social, 
xurídica  e  psicolóxica.  Medidas  que  garanten  un  aloxamento  temporal  e  seguro  e  a 
facilitación  do  ingreso  mínimo  vital,  asegurándollo  incluso  a  mulleres  en  situación 
administrativa  irregular.  Tentámolo  hoxe,  pero  non  foi  posible,  dende  mañán toda  esa 
información xa figure na web do Concello.

Non podemos falar de estatísticas, porque non se coñecen cifras oficiais. Poderiamos falar 
e debater  sobre protocolos e tratados internacionais,  de plans  de acción,  das Nacións 
Unidas... Pero non podemos esquecer que as nosas traballadoras dos Servizos Sociais e 
sobre todo do CIM están permanentemente alerta ante calquera dano físico ou psicolóxico 
que poidan sufrir as mulleres do noso Concello, que ninguén o poña en dúbida.

A Sra. Bastos, expón que esta moción fai un resumo da historia da prostitución coma un 
elemento de sometemento das mulleres, como un modo de violencia machista, avalada por 
relacións desiguais, relacións de poder, subordinación e control contra os que a sociedade 
debe loitar todos os días e non mirar para outro lado.

A trata de persoas é a escravitude dos nosos días, unha das máis grandes violacións dos 
dereitos humanos, sobre todo das mulleres, xa que ata un 95% son mulleres e nenas, por 
iso estamos a falar de violencia machista.

Dende as administracións debemos traballar na procura de estratexias de sensibilización; 
na prevención, recollendo medidas de detección, protección e asistencia integral; facendo 
fincapé tanto nas vítimas menores de idade coma mulleres e colectivos máis vulnerables e 
mellorando  os  protocolos  de  actuación;  traballar  coas  organizacións  e  institucións 
responsables  para  ofrecer  a  protección  necesaria  e  tamén  colaborar  coas  entidades, 
asociacións,  organizacións e persoas que traballan  para abolir  esta lacra,  para as que 
dende aquí vai o noso agradecemento pola súa gran labor.

En Galicia somos pioneiros na implicación da administración autonómica nesta loita, coa 
firma en xaneiro do 2010 e a ampliación deste convenio no 2012 do protocolo entre a 
Fiscalía e a Xunta de Galicia sobre adopción de medidas de prevención, investigación e 
tratamento  ás  mulleres  vítimas  de  trata  con  fins  de  explotación  sexual.  Seguimos 
esperando ao regulamento estatal sobre a prostitución e a trata de seres humanos con fins 
de explotación sexual que unifique o marco legal para todas as comunidades.

Ademais  a  lei  7/2011  galega  para  a  prevención  e  tratamento  integral  da  violencia  de 
xénero, recolle a trata de mulleres e nenas con fins de explotación sexual como unha forma 
de violencia de xénero. E o 22 de xullo do 2016, aprobouse a lei 12/2016 pola que se 
modifica a anterior para poder ampliar os dereitos destas vítimas que sofren delito por trata 
na  nosa  comunidade,  adquirindo  a  condición  de  beneficiarias  de  axudas  económicas 
periódicas previstas para as vítimas de violencia de xénero en Galicia.

36 - 47 C
od

. V
al

id
ac

ió
n:

 4
TD

5E
PF

R
3M

2G
TQ

PC
FP

C
9Y

54
SN

 | 
C

or
re

cc
ió

n:
 h

ttp
s:

//r
ed

on
de

la
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

36
 a

 4
7



A Sra.  García  Cruz  di  que  que  veña  aquí  agora  AER a  facer  unha  recompilación  de 
palabras da nosa voceira nacional de 2004-2008, posicionándose ou facendo comentarios 
que  non  foran  totalmente  abolicionistas,  para  ir  un  pouco  en  contra  desta  moción, 
recoñecemos que houbo un debate interno moi  importante,  pero a posición do BNG é 
totalmente abolicionista. 

Isto implica que consideramos que o patriarcado e o modelo capitalista forza a mulleres a 
estar dentro deste sistema prostitucional, polo que non podería saír dunha concelleira de 
igualdade cuestións relativas a que sabe que no Concello de Redondela existen mulleres 
en situación de prostitución, nós tamén o sabemos, pero non é por vontade propia, xa que 
aínda  que  nun  momento  inicial  se  poida  dicir  que  si,  sempre  veñen  marcadas  e 
dinamitadas por un sistema de precariedade absoluta para as mulleres que as levan a esta 
situación. Por isto queriamos poñer esta cuestión enriba da mesa.

A prostitución é o segundo negocio ilícito máis frutífero do mundo, tras o mercado da venda 
de droga. E o Estado español é o estado europeo onde máis proxenetas e puteiros existen, 
o que implica que hai estudos que incluso nos din que catro de cada dez homes pagaron, 
van pagar ou pagarán por ter o corpo dunha muller con fins sexuais. Iso é o que fai o 
patriarcado,  darlle  exclusivamente  o  beneficio  ao  home.  Os  homes  saben  que,  cando 
queiran, poden mercar unha muller ou unha nena, iso é unha realidade, e debería poñerse 
xa o departamento de igualdade deste Concello a traballar nesta cuestión, que todas as 
mulleres  somos moi  conscientes  de que en calquera  momento da nosa vida podemos 
vernos nesa situación. 

O 90% das mulleres nesta situación queren saír dela. Non teñen outro modo de vida. O 
que pretendemos é que dende o CIM ou dende o Concello de Redondela se lles dea un 
apoio,  non  exclusivamente  psicolóxico,  que  tamén,  senón  tamén  formación  e  saídas 
laborais non precarias para saír deste sistema. 

Hai  que ter  ademais  claro  que as  mulleres  que están actualmente en prostitución son 
mulleres  en  situación  ilegal  e  o  sistema aprovéitase  diso,  igual  que  se  aproveitan  os 
proxenetas. Na nosa sociedade está moi estendida e normalizado que podamos ver que en 
calquera lugar anuncios de mulleres para vender. 

Da as grazas á compañeira do PP por nomear unha lei  innovadora que se fixo cando 
estaba o BNG estaba gobernando a Xunta,  e foi  pioneira.  A raíz da lei  aprobada polo 
PSOE no  ano  95  é  certo  que  moitos  clubs  desapareceron.  Pero  iso  non  implica  que 
desaparecera  a  prostitución,  xa  que  esas  mulleres  desprazáronas  a  pisos,  e  a 
consecuencia e que é mais difícil loitar en contra dos proxenetas e puteiros.

En Redondela tamén existe este problema e non podemos pensar que non porque non 
teñamos ningún club a pé de estrada. E por iso pedimos que o CIM se poña a traballar 
sobre iso. 

Queremos poñer o foco sobre os proxenetas e puteiros e non sobre as mulleres. Hai que 
facer moita educación para traballar sobre os potenciais clientes, que non son só os homes 
que  consumen prostitución  tal  e  como a entendemos,  e  piden  que  se  faga  dende  as 
concellerías de xuventude e igualdade un programa de concienciación.

O Sr. Boullosa di que coa súa intervención era para poñer de manifesto que houbo ese 
debate, que un partido pódese presentar como abolicionista ou regulacionista, tamén na 
agrupación de electores houbo ese debate e non enarbolamos unha bandeira dun término 
concreto e subscribe as palabras da compañeira Yésica e os seus enfoques. Preocúpalle 
que se diga que hai prostitución e non sexamos conscientes de que hai prostitución e non 
sexamos conscientes de que hai redes, que se hai unha anuncios hai unha rede que o 

xestiona. Darán o seu apoio a esta moción.

A Sra. Vilaboa, pide perdón e pregunta se dixo que se exercía con carácter voluntario. Dixo 
que si existía a prostitución en Redondela pero que non existía constancia de que exista 
unha rede de proxenetas, unha mafia ou locais onde se traballe de xeito forzoso.

Sabemos que o abolicionismo é un movemento feminista que non vai contra das persoas 
traballadoras sexuais, pero na busca dunha solución débense buscar alternativas laborais 
para as persoas que queiran abandonar o sistema. 

Arxentina  é  un  país  abolicionista,  a  prostitución  non  é  delito  pero  si  se  penaliza  ao 
establecemento onde se incita a prostitución e á persoa que o rexenta ou se lucre con iso. 
Noutros países, como Alemaña, Holanda ou Uruguay onde se regularizou a prostitución, a 
trata continúa. Debemos entender que sen prostitución non hai trata, e debemos protexer e 
asistir ás vítimas e concienciar á cidadanía de que, sendo de carácter voluntario ou non, a 
prostitución véndese un produto, unha mercadoría.

Tiganus, muller de orixe romanesa, foi prostituída de xeito forzoso durante cinco anos en 
corenta bordeis, ela chámalles "campos de concentración exclusivos para mulleres ante a 
cegueira da sociedade". Ela promove que a educación afectivo-sexual debería empezar 
dende curtas idades, porque a pornografía está presente, agora máis que nunca, entre os 
adolescentes que se crean expectativas pouco realistas das relacións, distorsionándoas ou 
converténdoas en relacións de risco e incluso agresivas.

Apostamos pola igualdade entre as persoas de calquera xénero, polo bo trato e o respecto 
e  o  cumprimento  dos  dereitos  humanos,  por  iso  a  erradicación  da  prostitución 
contemplarase de xeito prioritario no noso plan de igualdade da cidadanía.

E remata coas palabras da secretaria de igualdade da comisión executiva federal do noso 
partido, Carmen Calvo, que di que : "A prostitución non é o oficio máis antigo do mundo, 
senón que é a escravitude máis antiga e grande da historia"

A Sra. Bastos, dende o grupo municipal  do PP de Redondela apoian a moción para a 
declaración do Concello de Redondela libre da trata de mulleres, nenos e nenas con fins de 
explotación  sexual.  Están  están  de  acordo  nos  dous  primeiros  puntos,  achegan  dúas 
emendas:

Unha emenda de adición, que di: "O Concello de Redondela comprométese a reforzar, a 
través dos seus Servizos Sociais e do CIM, a atención integral ás mulleres en situación de 
prostitución,  atención  social,  psicolóxica,  acompañamento,  intersección  sociolaboral  en 
colaboración coa Xunta de Galicia,  a delegación do goberno e da rede galega contra a 
trata.

Respecto do punto catro, non poden apoialo, porque pide que o Concello reclame á Xunta 
de Galicia  que inclúa ás mulleres vítimas de trata no marco de axudas das vítimas de 
violencia  de  xénero,  e  esta  xa  se  incluíu  na  lei  no  ano  2016.  Con  esta  modificación 
ampliáronse os seus dereitos como vítimas de trata con fins sexuais e ademais de todos os 
dereitos como vítimas de violencia machista, que adquiran a condición de beneficiarias das 
axudas económicas periódicas previstas en Galicia. 

Ademais as entidades de iniciativa social sen ánimo de lucro que desenvolven proxectos 
de atención social integral dispoñen de subvencións anuais do goberno galego e fan un 
labor moi importante, cofinanciadas polo fondo social europeo.

Pola parte que nos toca, gustaríanos que se levara a cabo esta iniciativa, e xuntas e xuntos 
colaborar  achegando,  porque todos e todas somos poucos para afondar  e  avanzar  na 

abolición desta lacra.

A Sra.  García Cruz,  di  que hai  un concepto que hai  que ter  claro,  se hai  mulleres  en 
prostitución é porque hai proxenetas e puteiros. Non se da a circunstancia de que haxa 
mulleres en prostitución por vontade propia. A cuestión é que están nesa situación porque 
o patriarcado e o capitalismo se aproveita da súa precariedade, non hai un consentimento 
explícito que non estea viciado. Se en Redondela hai prostitución é porque hai proxenetas 
e puteiros. 

En relación  as  emendas que se trasladan  dende o  PP,  non aceptan ningunha  porque 
sempre que se debaten temas de igualdade queda moi bonito unir lazos, forzas e loitar en 
contra do patriarcado e do machismo pero a Xunta de Galicia ten competencias suficientes 
para que se poñan a traballar. Piden que esas emendas do PP as trasladen á Xunta de 
Galicia, a ver se lles fan algo de caso e comezan a traballar. 

Queren que non "caia en saco roto", entenden que se vai aprobar, e non queren que dende 
a concellería de Igualdade e da Alcaldía volva pasar como cando se trouxo o protocolo de 
vítimas de explotación  sexual  que quedou en nada,  e pide que a Alcaldesa e a  nova 
concelleira se poñan xa a traballar xa nesta cuestión.

VOTACIÓN E ACORDO

Pregunta a Sra. Bastos se pode ser por puntos. Di a propoñente, Sra. García Cruz, que 
non.

Realizada a votación, queda aprobada pola maioría legalmente exixida, sendo doce (12) 
votos a favor, dos que corresponden 7 ao PSdeG-POE, 3 a AER e 2 ao BNG, e nove (9)  
abstencións do PP.

Sendo as 11:20 a Alcaldesa pregunta se o PP quere que se debata a súa moción, o que 
supón que non quedará tempo para os rogos e preguntas. 

A voceira do PP di que retiran os rogos e debaten a moción.

20.2 Moción do PP relativa ao anuncio por parte do Ministerio de Transporte da non 
eliminación da Peaxe de Rande.

ANTECEDENTES

O  Goberno  central  vén  de  protagonizar  un  novo  ataque  inxustificado  ao  pobo  de 
Redondela, xa que o pasado luns 30 de Agosto o Secretario Xeral de Infraestruturas do 
Ministerio de Transportes, Sergio Vázquez Torrón,  asegurou que o Goberno do Estado 
descarta eliminar a peaxe de Redondela, xa que isto suporía colapsar Vigo.

Este alto cargo do Goberno de Pedro Sánchez, recoñeceu que este era un compromiso 
que viña do anterior goberno de Mariano Rajoy, e aludiu a uns informes, que son unha 
escusa barata e un engano, para xustificar unha vez máis o agravio que se está a cometer 
con Redondela.

O 29/11/2020 a Alcaldesa de Redondela manifestou o seu compromiso firme coa retirada 
da peaxe entre Vigo e Redondela, e tanto ela como os seus representantes en Madrid 

39 - 47 C
od

. V
al

id
ac

ió
n:

 4
TD

5E
PF

R
3M

2G
TQ

PC
FP

C
9Y

54
SN

 | 
C

or
re

cc
ió

n:
 h

ttp
s:

//r
ed

on
de

la
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

39
 a

 4
7



aseguraron que esta supresión sería unha realidade en breve.

O 27 de xullo de 2021. case un ano despois, vivimos un momento de ridículo histórico, 
onde  Alcaldes  e  Alcaldesas  socialistas  da  área  de  Vigo  (entre  as  que  se  atopaba  a 
Alcaldesa de Redondela Digna Rivas) e a Presidenta da Deputación de Pontevedra, todos 
valoraron as “bonificacións” para a Peaxe de Rande aprobadas no Consello de Ministros 
como a mellor noticia en mobilidade a nivel autonómico, A Sra. Rivas indicou que “estaba a 
traballar para que a gratuidade fose total sen ningún tipo de condición”.

E un mes despois Madrid confirma que non vai a suprimir a peaxe de Redondela.

A nos xa non nos sorprende o maltrato continuo de Madrid con Redondela cando goberna 
o  Partido  Socialista,  pero  o  que  si  nos  sorprende  é  o  silencio  e  a  falta  de  xestión  e 
contundencia  por  parte  da  Alcaldesa  Digna  Rivas  e  do  seu  goberno  ante  esta  nova 
discriminación.

Redondela tivo que soportar unha ampliación da Ap-9, seguimos a espera das obras de 
mellora,  as  pantallas  acústicas,  e  agora  temos  que  comprobar  como  nos  volveron  a 
enganar, xa que o goberno de Pedro Sánchez non vai a cumprir o compromiso acadado no 
2018 e que fora referendado polo Sr. Ábalos da supresión da Peaxe de Rande.

Por todo o anterior, o Grupo Municipal Popular propón ao Pleno a adopción dos seguintes 
acordos:

1º.- Trasladar ao Ministro de Transportes, a total repulsa desta Corporación, ante o agravio 
o que están a someter a Redondela o negarlle a Supresión incondicional  da Peaxe de 
Rande

2º.- Instar a Alcaldesa de Redondela a que convoque unha xuntanza con tódolos colectivos 
veciñais e sectores afectados para consensuar medidas contundentes de presión, para que 
Redondela sexa escoitada en Madrid.

INTERVENCIÓNS

A sra. Amoedo di que traen a moción porque o goberno central vén de protagonizar un 
novo ataque inxustificado ao pobo de Redondela, xa que o pasado luns, o secretario Xeral 
de Infraestruturas do Ministerio de transportes, un lugués que pouco defende a Galicia, 
asegurou que o goberno do Estado descarta  eliminar  a peaxe de Rande,  xa  que isto 
suporía colapsar Vigo.

Este alto cargo do goberno do sr. Sánchez, que leva pouco máis dun ano no cargo, xa que 
substitúe ao anterior secretario xeral de Infraestruturas, que parece que lle pasa o mesmo 
que á sra. Rivas, que non lle serven os seus colaboradores e os cambia de xeito continuo. 
Este señor, aseguroulle a Digna Rivas que sí se suprimiría a peaxe, como asegurou aos 
medios de comunicación en nota de prensa e que non deu conta á Comisión de afectados 
nin aos grupos políticos sobre esa xuntanza en Madrid.

Di que todos os Alcaldes do PSOE e a presidenta da Deputación se puxeron na rotonda de 
Cabanas para darlle o empuxón ás bonificacións do peaxe, cando do que se trataba era a 
eliminación da peaxe, para ter o mesmo trato que os veciños e veciñas do Morrazo. 

Non podemos esquecer todo o que sofremos con esa ampliación da PP-9 e seguimos á 
espera das obras de mellora, que pediu a Alcaldesa de Redondela ao presidente da FEMP 
e Alcalde de Vigo que lle botara unha man para que a atendese o ministro Ábalos. Xa 
cambio a ministra, que é Raquel Sánchez, e que, nada máis chegar ao seu posto, nos 
atopamos a sorpresa de que de suprimir, nada.

Cremos que nos toca defender, representar e dicir que xa non queremos continuar con 

esta  tomadura  de  pelo.  Cremos  que  temos  que  estar  ao  carón  da  veciñanza,  seguir 
traballando, e presionando para que entendan que non imos admitir outra esmola. E non 
admitir que a xustificación que se da é burda. Se Vigo non se colapsa en verán con todos 
os vehículos que entran e saen do Morrazo cara Vigo, e pensa que se vai colapsar cons 
vehículos  que  agora  sairán  de  Redondela,  nótase  que  non  coñecen  a  nosa  zona,  os 
problemas de Vigo son outros.

Cremos que debemos traballar  doutro xeito, a Alcaldesa debe poñerse á cabeza desta 
presión e buscar as solucións de xeito reivindicativo, para obter todo o que se leva loitado 
polos colectivos veciñais da contorna da peaxe.

Pasa a ler os acordos.

Non podemos seguir calados, como fai a Alcaldesa, que só fixo un pequeno comentario 
sobre que ese momento, no que se falaba de bonificacións, era algo histórico e avanzou 
que o seu goberno está estudando as posibilidades para beneficiar a toda a veciñanza. 
Non nos serve con estudar, hai que executar e marcar unha ruta de traballo, o que non 
coñece este goberno, xa que nin nos convocou a ningunha xuntanza para ver qué medidas 
de  presión  se  podían  realizar  nin  tampouco  convocou  a  Comisión  de  Seguimento  de 
Afectados da AP-9 a pesar de que llo pediron todos os colectivos dende hai meses.

O sr. González di que hai que recoñecerlle ao PP que calquera cousa lle pode valer para 
facer unha moción. Isto que presenta o PP é unha redacción que a fai un rapaz en terceiro 
de primaria e non aproba máis na vida. Unha voceira do grupo máis votado cun tema tan 
importante e preocupante e o xustifique cunha moción destas características, sen ningún 
argumentario, é bochornoso, non sei cómo son capaces de presentar esta cuestión. Pola 
contra, nós acabamos de presentar unha moción elaborada, argumentada e didáctica para 
a veciñanza que leve a acordos reais.

Se  se  elimina  a  peaxe  de  Rande  é  por  unha  negociación  do  BNG  co  PSOE  para  a 
investidura de Sanchez, pero temos que dicir que non nos fiamos do PSOE, porque non 
está  cumprindo  cos  seus acordos,  había  compromiso  de orzamentos  e  durante  ano  e 
medio estivéronlle dando voltas a un tema. 

E si que é certo que as declaracións que fan os responsables do Ministerio que fan sobre a 
eliminación da peaxe, supoñen un descoñecemento absoluto da problemática. Qué pode 
supoñer para Redondela ou para Vigo que se levanten as barreiras definitivamente? 5 mil, 
6 mil ou 10.000 vehículos diarios?, iso non satura a entrada a Vigo. 

O PP aproveita para tratar de sacar tallada desta situación. O PP que, polo que se ve, 
nunca gobernou no estado español porque senón xa se tería eliminado a peaxe de Rande. 
Déronlle voltas e voltas, comprometeron a ampliación da estrada e da ponte de Rande e 
non  conseguiron  absolutamente  nada.  Batían  palmas  o  PP  cando  se  conseguiu  unha 
bonificación coa inefable ministra Ana Pastor. E o PP non dixo nada nos seus oito anos nos 
que gobernou.

Esperabamos que a intervención da voceira do PP sería expoñendo todas as iniciativas do 
PP, que o ex alcalde de Redondela presentou en Madrid, para a eliminación da peaxe.

E un tema económico moi  importante para a veciñanza de Redondela,  traballadores  e 
traballadoras, pequenos e pequenas comerciantes, transportistas… que acotío teñen que 
utilizar a autoestrada para entrar e saír de Vigo. Aquí hai unha oportunidade, unha nova vía 
de presión, que é a mobilidade do Concello de Vigo, e defendemos que o único futuro 
viable é a promoción do transporte público para reducir o uso do vehículo particular, e iso 
pasa por mellorar o transporte interurbano e crear un tren de proximidades.  Redondela 
sería un dos concellos máis beneficiados, porque temos a infraestrutura. Temos un lastre 

que é o PP, que disto non entenden,  este é un tema do século XXI pero o PP non o 
entende, porque está no século XIX. 

O  noso  deputado  en  Madrid  seguirá  presionando  para  o  levantamento  definitivo  das 
barreiras na peaxe de Rande, contando coa presión social e da veciñanza.

O Sr. Villar, di que xa lle ten pasado que, ao empezar a intervención o BNG, o sr. González 
róuballe os argumentos.

Pregunta á Sra. Amoedo, se despois de tantos anos co problema da AP-9 presentan isto 
aquí? Referíndose ao texto da moción.  Isto que traen non é unha moción,  é un xogo, 
porque vostede ten a necesidade de falar aquí da peaxe e traen isto porque non teñen 
outra cousa que facer. Nótase tamén que alguén non quixera que se tratara isto aquí, que 
é a parte socialista, porque isto queima. Dende o 2004 a peaxe está blindado ata 2048. 
Non hai peaxe gratis porque costa moita pasta.

O sr. Vázquez Torrón foi a única persoa coa que falei, este home o dixo claro, o que se 
acordou entre o BNG e PSOE para gobernar non se pode cumprir, porque se se cumpre 
Audasa se forra, porque está blindada xuridicamente ata 2048, ten a tixola polo mango. 

Tíñamos ao anterior Alcalde cunha campaña para recoller firmas, e aí quedaron as firmas. 
Javier Bas foi a negociar, non lle gustaba, pero tivo que ir, e cando foi da rotonda foi o 
mesmo, foise á rotonda a facer a festa. Que diga a Alcaldesa que facía alí o concelleiro de 
Vías e Obras e que explique que facía alí. 

Gobernar é cuestión de minutos, e eses minutos que vostedes gastan en ir aquí para alí,  
son  minutos  que  non  se  dedican  ás  persoas.  Os  problemas  do  pobo  son  as  cousas 
pequenas, o día a día, iso é gobernar e non andar por aí de festa. Van votar en contra 
desta trapallada.

O sr.  Álvarez  Pérez  di  que  en  xaneiro  do  2018  o  ministro  do PP,  Íñigo  de  la  Serna, 
anunciou a liberalización da peaxe, que a entendemos como "sen peaxe" para a veciñanza. 
Este anuncio xurdía dun diálogo entre o goberno central  e a Xunta de Galicia,  na que 
reiteraban que esta liberalización faríase con cargo ás peaxes vixentes, é dicir, repercutiría 
no resto das peaxes da AP-9. Feito co que podiamos estar máis o menos de acordo.

O anterior Alcalde, Javier Bas, anunciaba "a bombo e platillo" nos medios estar moi feliz, 
pero sobre a fórmula de liberalización da peaxe Vigo-Redondela 9, non se pronunciou, polo 
que entendemos que estaba de acordo con beneficiar a uns a conta de outros, pero é 
complicado levar a contraria cando o goberno central e a Xunta están gobernadas polo seu 
propio partido.

En abril  do mesmo ano e o mesmo ministro, dicía que non é un trámite fácil,  estamos 
traballando moi intensamente para tentar facelo o antes posible. Estamos analizando coa 
concesionaria actuacións sobre a vía en caso de que se derivasen posibles problemas tras 
a bonificación da peaxe. O plantexamento inicial de eliminación, repercutindo na veciñanza 
doutros pobos, pásase en abril a falar de bonificación, que significa un desconto na obriga 
de pago. En escasos tres meses pasamos de eliminación a bonificación. Que pasaría se 
houbera  seguido  gobernando  o  PP?  pasaría  como  nas  autoestradas  de  titularidade 
autonómica,  que  teñen  bonificación,  pero  non  "poñen  o  grito  no  ceo",  ao  contrario, 
aplauden as decisións da Xunta de Galicia.

A bonificación non é algo novo, no 2013 Ana Pastor implantou a bonificación na AP-9 pero 
só para vehículos con telepeaxe, para regreso no mesmo dia, prexudicando ao transporte 
de mercadorías e persoas traballadoras que, por circunstancias, dentro dunha franxa de 24 

horas non pasaran polo telepeaxe no mesmo día, e deixando fóra desta bonificación os 
desprazamentos en fin de semana. En 2013 vostedes gobernaban en Redondela e non 
alzaron a voz contra destas bonificacións,  ao contrario,  aplaudían esta fazaña, que tiña 
letra pequena.

En xullo de 2018 prodúcese un cambio no goberno central, en seis meses dende que se 
anunciou a liberalización da peaxe non se fixo ningunha xestión, nin o estudo de impacto, 
nin  se  entablou  ningunha  negociación  coa  concesionaria  da  AP-9  nin  se  valorou 
economicamente  o  gasto  que suporía  a  liberalización  coa bonificación  da peaxe.  Digo 
liberalización e bonificación porque non queda claro que solución buscarían vostedes, dado 
que non se traballou en buscar solucións.

Quere recordar que Audasa tiña a concesión ata 2023, en dous anos a AP-9 sería de libre 
circulación en todos os seus percorridos, pero o goberno de José María Aznar prorrogou a 
concesión  25 anos,  o  máximo permitido  legalmente,  chegando  ata  o  2047,  o  cal  xera 
dificultades para compensar dunha maneira ou outra a prórroga ata 2047.

A sra. Amoedo di que da gusto escoitar tanto ao goberno como á oposición da oposición. 
Mentres vostedes non presentan ningunha proposta, nin iniciativa, e estiveron calados a 
carón  desta  Alcaldesa,  mentres  miraban  que  se  levantaban  os  teléfonos  vermellos, 
vostedes  caladiños  ao  carón  da  Alcaldesa,  cando  sabían  que  colectivos  de  afectados 
estaban pedindo que se puxera en marcha de novo este tema. 

O de trapallada igual volo tedes que aplicar a vos mesmos, igual vostedes o que queren un 
argumentario  de  vinte  páxinas  dun  testamento  de  todo  o  histórico  dos  agravios  a 
Redondela do Ministerio de Fomento a Redondela durante moitos anos, non só no goberno 
de Javier Bas, tamén no de Xaime Rei e agora no goberno de Digna Rivas.

Digna Rivas leva gobernando dous anos e Pedro Sánchez máis ou menos tamén. O BNG 
vendeu o seu voto, supostamente, a cambio dunha supresión da peaxe que non foron quen 
de conseguir. O BNG que ten un representante no partido nacional, e a realidade é que 
parecía que o seu voto valía ouro, e ao final nada de nada.

Chegamos aquí e resulta que non lles gusta unha moción na que lle mostramos á ministra 
de Transportes  que estamos en contra da decisión  que se tomou de só bonificar  esa 
peaxe, cando todos aquí estabamos de acordo en que a supresión da peaxe tiña que ser 
un feito. 

Di vostede que as peaxes non se poden suprimir, pero diga por qué a nova ministra, á vez 
que dicía por un lado que aquí non se podía suprimir esa peaxe, pero non dicía que era un 
problema económico senón que era un problema de colapso de Vigo?.  As peaxes que 
desaparecen en Cataluña e Aragón a partir  do un de setembro,  si  lle  parece ben que 
noutras zonas de España as peaxes sexan de balde, pero nós, como somos bondadosos e 
no queremos repercutir no resto dos cidadáns a supresión da peaxe de Rande, porque non 
é bo para o desenvolvemento económico de Redondela nin da área,  preferimos seguir 
aguantando e pagando a nosa peaxe mentres se liberalizan o resto de peaxes de España, 
segundo a súa argumentación.

E ao Sr. Álvarez Pérez,  pouco lle teño que dicir porque ven aquí a ler un argumentario 
sobre o que fixo o ministro de la Serna, que o primeiro acordo tomouse nunha comisión 
mixta entre Xunta de Galicia e o goberno do Estado, presidido nese momento Mariano 
Rajoy, segundo a moción de censura, a responsabilidade vai ser súa por non executar o 
que se acordou. Tamén vai ser nosa a ampliación cando a deixou firmada o señor Pepe 
Blanco. A única responsabilidade que ten o PP de Redondela é que mantivo a mesma 
posición estando no goberno que estando na oposición. Porque estando no goberno fíxose 
unha campaña potente e ademais se deixaron todas as firmas na secretaría xurídica do 

Concello e se lle deixou ao Secretario que naquel momento tiña potestade, para que cando 
entrase o novo goberno, tramitase esas firmas. Se unha cousa demostrou o sr. Bas e o seu 
equipo de goberno, foi plantarlle cara a Ana Pastor e a calquera persoa, fose da ideoloxía 
que  fose,  para  defender  o  que  criamos,  que  era  que  a  ampliación  da  AP-9  non  era 
necesaria, e que en lugar de reposición de viarios, como tiñan no proxecto da ampliación 
de Pepe Blanco, que houbese unhas melloras en condicións e unhas compensacións polo 
agravio que estaba a pasar toda esa contorna.

Vir aquí a querer desvirtuar algo no que todos tiñamos que estar de acordo, que é mostrar 
que é a nosa posición en contra de que Redondela teña que seguir pagando esa peaxe, 
parece surrealista por todos, o problema é que non chegaron vostedes primeiro, pero hai 
que sumar e non estar continuamente mirando para outro lado como fai a Alcaldesa.

E ao sr. González non lle escoiten en ningún momento falar de cales son as medidas que a 
Alcaldesa  de  Redondela  lle  contou  a  vostede,  que  vai  a  poñer  enriba  da  mesa  para 
defender a Redondela. Só ven falar do tren de proximidade, do PP e da Xunta de Galicia. 
Quen está gobernando en Redondela é o PSOE, quen está gobernando en Madrid é o 
PSOE, e ven aquí a facer demagoxia constantemente contra o PP. 

E di que a Xunta de Galicia non fixo nada polo transporte? Para empezar hai unha tarxeta 
de transporte metropolitano gratis para a mocidade e con bonificacións para o resto de 
persoas que usan o transporte público.

Se vostedes cren que Redondela non se merece este trato, voten a favor da moción, se 
veñen  a  facer  demagoxia  política  e  a  non  colaborar  para  que  a  veciñanza  se  sinta 
identificada, porque houbo manifestacións porque os veciños e veciñas non entenden o 
que está a pasar con Redondela.

O Sr. González, expón que é certo o que di o voceiro de AER de que estamos en mans das 
concesionarias, pero tanto nas autoestradas como no resto dos servizos que prestamos en 
Redondela, e o mesmo razoamento de que sacan lucro por ambos lados.

Entende que en Redondela non se mobilizara nos actos convocados polos colectivos en 
contra da peaxe de Rande foi porque non cren nesta cuestión. Porque na que houbo no 
ano 2019, que aproveitou Javier Bas, que o éxito desa mobilización foi da asociación de 
veciños de Chapela e de Teis, e o que fixo que Javier  Bas,  en plena precampaña, foi 
subirse ao carro. 

Pero aínda a voceira do PP non nos presentou as iniciativa de Javier Bas no congreso, que 
é o canal mais rápido en canto a estas reivindicacións. E di que se plantou en contra de 
Ana Pastor e polo que sei andou paseando con ela estes días por Redondela. O tema da 
peaxe, o PP non o tocou nunca, e pretende que os demais pasemos polo seu filtro para 
defender a Redondela. Redondela nese tema leva moitos anos reivindicando a través do 
movemento asociativo. 

O que se está conseguindo é que o BNG levou a unha negociación para investir  a un 
presidente do Estado o seu voto. E xa dixemos que non nos fiabamos do PSOE e o están 
demostrando.  Pero  ese  acordo  asinouse  e  ten que  cumprirse.  Quixo  chantaxearnos  o 
PSOE coa negociación dos orzamentos, como que si non apoiabamos os orzamentos do 
Estado non estabamos apoiando a supresión da peaxe,  e unha cousa é a negociación 
dunha investidura e outra dos orzamentos.  O PSOE non está cumprindo e máis aínda 
agora coas declaracións dos seus responsables.

Entendemos que isto é unha cuestión de dereito para Redondela. Temos o exemplo do 
Morrazo pero alí traballaron, houbo reivindicacións contundentes de todas as forzas sociais 
e políticas ata que o conseguiron. Afortunadamente en Redondela as asociacións veciñais 

de Chapela, Teis e Trasmañó entenderon que esa é a vía para presionar. E dende o BNG 
aí imos seguir ata que sexa unha realidade.

Tamén entendemos que ten que haber unha mellora moi importante no tema da mobilidade 
urbana co Concello de Vigo promocionando o transporte urbano. Por certo, a tarxeta coas 
achegas que o Concello ten que facer para o transporte metropolitano o apoiou o BNG no 
seu momento,  e era unha proposta  do PP,  pero entendiamos que era positiva  porque 
favorecía á veciñanza e para reducir  as emisións contaminantes.  Non imos apoiar  esta 
moción porque é política barata.

O Sr. Villar,  co BNG resposta ao sr. González que BNG e AER temos máis cousas en 
común do que vostede cre. E nunca me gustou iso de que a esta manifestación fuches e a 
outra non, porque algúns temos compromisos ou a decisión de que cada quen vai onde 
quere na nosa agrupación. Pero coincidimos en moitas cousas, non sei que vai pasar coa 
agrupación de electores, pero o ideal sería un goberno compartido, se AER aguanta.

Que non temos argumentos para demandar, sra. Amoedo, somos un puntiño  no mapa, 
non  somos  ninguén,  non  temos  representación  no  parlamento.  Os  que  a  teñen  son 
vostedes.

Estamos de acordo coa eliminación da peaxe, pero que non se elimine na sombra, con 
caramelos,  para a unha compañía que se forra.  E trasladouse a través da Agrupación 
Galega de Esquerdas ao parlamento galego, e a través de Esquerda Unida ao parlamento 
español,  unha proposta de que as peaxes se rescaten por tramos, cun pago único.  60 
millóns, que os hai, e de repente aparecen 11 millóns para Vigo, e a peaxe do Morrazo está 
fora. Aí está o do Morrazo, 70 millóns de euros, xa chupou de aí. E as bonificacións tamén 
custan moitos cartos. A proposta de AER era un pago único, para non estar engordando 
eses monstros ata 2048 cos seus directivos e os seus inversores coa autoestrada máis 
rendible de España. Que ten unha historia, do "abuelo Paco", que se firmou daquela, e de 
repente, cando ía rematar a festa, chegou a salvación, José María Aznar, e amplioulle a 
concesión. 

Andan coas súas historias, ampliar Rande para que non colapse Vigo, e agora dicimos que 
se quitamos unha cabinas de peaxe se colapsa Vigo. A quén lle están tomando o pelo?. 
Fíxose a ampliación, Pepe Blanco a asinou, pero Ana Pastor a executou. Ese proxecto 
famoso podería ser modificado, e non se modificou. 

E cando se fala da Comisión de Seguimento do AP-9 lévase solicitando, e non a están 
facendo, e imos dicir o porqué, porque o PSOE, e non falo da Alcaldesa de Redondela, non 
quere que se faga esa comisión, nunca se fixo unha estando gobernando o PSOE, esa é a 
verdade. Cando gobernaba o PP polo menos se fixeron.

Esa empresa está blindada e aínda que vai ao xulgado gaña, porque ten un avogado que é 
unha máquina e ten argumentos xurídicos postos para eles, que ninguén modificou.

O  Sr.  Álvarez  Pérez  quere  recordar  que  dende  a  Xunta  de  Galicia  non  predican  co 
exemplo,  nas  autoestradas  de  titularidade  autonómica  AG55  e  AG57,  tanto  para  as 
bonificacións  para  familias  numerosas  coma para  as  bonificacións  de retorno,  hai  que 
dispoñer dun dispositivo de telepeaxe. É dicir, as 12.105 familias numerosas que hai en 
Galicia  deben  dispor  deste  dispositivo  para  circular  gratuitamente.  Parece  grave  que 
vexamos correcto que unha familia numerosa deba dispor dun dispositivo de telepeaxe no 
tramo Vigo-Redondela.  Tamén quere mencionar  que dende a Xunta de Galicia  non se 
achega nin un só euro.

Dende o  goberno central  aprobáronse uns orzamentos  nos que estaba reflectida  unha 

partida orzamentaria para a eliminación da peaxe Vigo Redondela. Javier Bas votou en 
contra  destes  orzamentos,  non  entendemos  a  súa  postura,  votando  en  contra  duns 
orzamentos que están repercutindo na veciñanza de Redondela.

Dende este equipo de goberno, seguiremos traballando para que a gratuidade desta peaxe 
sexa total, sen ningún tipo de condición.

A  Sra.  Amoedo,  diríxese  ao  Sr.  Álvarez,  escoitando  a  vostede  podo  entender  cómo 
funciona este goberno en minoría. Escoitándolle que non recoñece que é inxusto que  non 
se  retiren  esas  cabinas,  que  non  se  suprima  a  peaxe,  demostra  que  vostede  como 
concelleiro, xa non digo como voceiro nesta moción, non lle importa Redondela. 

Trae un argumentario escrito que da pena, iso si que é unha trapallada. Cando vén a tratar 
un tema que xa é unha burla, cando a súa Alcaldesa non dixo nin unha soa palabra de por 
onde  vai  traballar  para  resolver  este  problema...  É  de  vergonza.  A  vostedes  non  lles 
importa Redondela. 

Non escoitei aínda poñerse o Sr. González ao carón dos alumnos e alumnas do instituto de 
Chapela,  que  outro  curso  máis  van  ter  que  esta  soportando  o  ruído sen as  pantallas 
acústicas, nin ao carón dos veciños de Trasmañó que seguen sen a ampliación da ponte, 
non o escoitei estar ao carón da Asociación de Afectados pola AP-9 que pediu por escrito, 
e todos apoiamos, que se convocase esa comisión xa.

Ao  sr.  Villar  dille  que  coñeceu  aquí,  en  Chapela,  en  Redondela  a  máis  directivos  de 
Fomento en Madrid, na Comisión de Afectados da AP-9 dos que coñeceu en dous anos de 
goberno da sra. Digna Rivas.

Ao sr. Álvarez Pérez dille que se quere saber que é o que pensa o sr. Bas en Madrid, a 
través do seu grupo parlamentario en Madrid, pregunte, que é onde ten que preguntar. O 
sr. Bas xa demostrou de sobra o que defende Redondela. Se a vostede non lle gusta, é o 
seu problema.

Aquí estamos a falar dunha moción na que instamos a trasladar á ministra de transportes a 
total repulsa desta corporación ante o agravio ao que están a someter a Redondela ao 
negarlle  a supresión incondicional  da peaxe de Rande, e instar a esa Alcaldesa a que 
convoque  unha  xuntanza  con  todos  os  colectivos  veciñais  e  sectores  afectados  para 
consensuar  medidas  contundentes  de  presión  para  que  Redondela  sexa  escoitada  en 
Madrid, e vostedes non están de acordo. Cómo pensan vostedes que vai entender o pobo 
esta situación?

VOTACIÓN E ACORDO

Sometida a moción a votación, resulta aprobada pola maioría legalmente esixible, sendo 
dezaseis (16) votos a favor (9 do PP e 7 do PSdeG-POE) e cinco (5) votos en contra (3 de 
AER e 2 do BNG)

  

C) ROLDA DE INTERVENCIÓNS LIBRES 

 Non hai

 

Dado o avanzado da hora, sendo as 12:10 h, a sra. Alcaldesa dá por finalizada a sesión, da 
que eu, secretaria deste órgano, dou fe, e para a súa constancia estendo a presente acta.

Documento datado e asinado electronicamente na marxe

